
ᑲᒥᓴᓇᐅᑉ ᐅᖃᐅᓯᒃᓴᖏᑦ 
ᐅᑯᐊ ᐅᓂᒃᑳᑦ ᐊᑐᖅᑐᑦ ᐊᐃᕐᕆᓕ 1, 2023−ᒥᑦ ᒫᔾᔨ 31, 2024−ᒧᑦ.  ᐅᑯᐊ ᐅᓂᒃᑳᑦ ᒪᓕᒐᓕᐅᕐᕕᖕᒧᑦ 
ᓴᖅᑭᑕᐅᒃᐸᑕ, ᑕᓪᓕᒪᓄᑦ ᐃᓕᓯᒪᔪᒃᓴᕋ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᓪᓗ 
ᐱᖓᓲᒃᐸᑕ ᒪᕐᕉᒃ ᓈᓯᒪᓕᕐᓂᐊᖅᑕᒃᑲ. 

ᑲᓐᖑᓇᖅᑐᓕᕆᓂᕐᒧᑦ ᑐᓴᐅᒪᔾᔪᑎᓕᕆᓂᕐᒧᓪᓗ ᐱᖁᔭᕐᔪᐊᖅ ᓱᓕ 
ᓄᖅᑲᖔᑐᐃᓐᓇᖅᑐᖅ 
ᐊᕐᕌᓂ ᑎᑎᕋᓚᐅᖅᓯᒪᔪᖓ “ᐃᖅᑲᓇᐃᔭᖅᑎᑭᒃᓴᕐᓂᖅ ᓄᓇᕗᑦ ᒐᕙᒪᒃᑯᑦ ᐃᓗᐊᓂ ᐱᖁᔭᕐᔪᐊᕐᒥᒃ 
ᐊᑐᕈᓐᓃᖅᑎᑦᑎᔪᑦ.  ᐅᓪᓗᒥ ᓱᓕ ᑕᐃᒪᐃᑦᑐᖅ.  ᐅᑯᓇᓂ ᐅᓂᒃᑳᓂ, ᐊᕐᕌᓂ ᑎᑎᕋᓚᐅᖅᑕᒪ ᐊᔾᔨᑦᑎᐊᖏᓐᓂᒃ 
ᑎᑎᕋᕈᓐᓇᖅᑐᖓ. 

ᑕᒪᑐᒪᓂ ᐊᕐᕌᒍᒥ, ᐅᓇ ᓵᓐᖓᓗᐊᓐᖑᐊᕐᓂᐊᖅᑕᕋ:  ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᔪᐊᑉ ᐋᖅᑭᒃᑕᐅᓯᒪᓂᖓ ᓇᒧᓐᖓᖅᐸᓪᓕᐊᔪᓐᓃᖅᑐᖅ.  
ᐊᓯᔾᔨᕐᓂᖅ ᓱᒃᑲᐃᑐᒻᒪᕆᐊᓗᒃ.  ᐃᓚᖓᒍᑦ ᓯᕗᒧᐊᒃᐸᓪᓕᐊᔪᒍᑦ, ᑭᓯᐊᓂᓗ ᐃᓚᖓᒍᑦ 
ᑭᖑᑉᐱᐊᖅᑐᖔᖅᖢᑕ. 

ᓄᓇᕗᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᖅ ᓄᑕᐅᔪᓐᓃᖅᑐᖅ.  
ᓄᑖᓐᖑᕆᐊᖅᑎᑕᐅᔭᕆᐊᓕᒃ ᓄᓇᕗᑦ ᒐᕙᒪᒃᑯᑦ ᐊᐅᓚᓂᖓᓄᑦ ᐊᖑᒻᒪᑎᓂᐊᕐᒪᑦ.  
ᖃᕆᓴᐅᔭᓕᕆᓂᖅ ᓱᑲᑦᑐᐊᓗᒃᑯᑦ ᓯᕗᒧᐊᒃᐸᓪᓕᐊᔪᖅ, ᐊᒻᒪ ᐊᑐᓕᖅᖢᑎᒃᑯᑦ 
ᐅᒃᐱᕐᓇᑦᑎᐊᖅᑰᔨᓐᖏᒃᑲᓗᐊᖅᑎᓪᓗᒍ, ᑐᓴᐅᒪᔾᔪᑎᓕᕆᕐᒧᑦ ᒪᓕᒐᖅ ᓱᓖᓛᒃ 
ᐃᒻᒪᑲᓪᓚᒃᑎᑐᑦ ᐊᐅᓚᔪᖅ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᑐᐃᓐᓇᑦᑎᐊᖅᑐᓂᒃ ᓱᓕ ᑲᓐᖑᓇᖅᑐᓕᕆᓂᕐᒧᑦ 
ᐱᖁᔭᕐᔪᐊᖅᑕᖃᓐᖏᑦᑐᖅ.  ᓄᓇᕗᑐᐊᑦ ᐊᒻᒪ ᐊᑕᐅᓯᒃᑲᓐᓂᖅ ᑲᓇᑕᒥ ᒐᕙᒪᖃᕐᕕᖕᓂ ᐃᒻᒥᒨᖓᑐᐃᓐᓇᖅᑐᒥᒃ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᒥᒃ ᐱᖁᔭᕐᔪᐊᖅᑕᖃᓐᖏᑦᑐᖅ (ᐳᕆᑎᔅ ᑲᓚᒻᐱᐊ ᐊᐃᑉᐸᕆᔭᐅᓪᓗᓂ).  
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᑭᓯᓇᓱᖕᓂᖓ ᐱᒋᐊᓛᖅᑐᖅ 2025−ᒥ.  ᐊᑯᓂᐊᓗᒃ ᐅᖃᐅᓯᖃᖅᓯᒪᓕᖅᑐᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᑐᐃᓐᓇᑦᑎᐊᖅᑐᒥᒃ ᐱᖁᔭᕐᔪᐊᖅᑖᕈᒪᓪᓗᑎᒃ − ᖁᓕᑦ ᐊᕐᕌᒍᑦ 
ᐃᒻᒪᖄᓘᓐᓃᑦ ᐊᕙᑎᓄᑦ ᑎᑭᓕᖅᑐᖅ − ᑕᐃᒪᓐᓇ ᑕᑯᓚᐅᖅᓯᒪᔾᔮᕋᓱᒋᓐᖏᑎᒋᔪᖓ. 

ᐊᕐᕌᓂ ᐊᕐᕌᒍᑕᒫᖅᓯᐅᑎᓐᓂ ᐅᓂᒃᑳᓂ “ᑐᓴᕈᒥᓇᖅᑐᓂᒃ ᑎᑎᕋᓚᐅᖅᑐᖓ, ᒐᕙᒪᒃᑯᑦ ᑮᓇᐅᔭᑦ 
ᐊᑐᕈᒫᕐᓂᐊᖅᑕᖏᑦ 2023-2024 ᐃᓚᖃᓚᐅᖅᑐᖅ ᐊᖏᔪᑲᓪᓚᖕᒥᒃ ᐃᓚᒋᐊᖅᑕᐅᓪᓗᑎᒃ ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑎᑎᕋᕐᕕᐊ ᒐᕙᒪᓕᕆᔨᒃᑯᓐᓂᑦ.  ᐃᓚᓯᓚᐅᖅᑐᖓ “ᑖᒃᑯᐊ ᓄᑖᑦ ᐃᖅᑲᓇᐃᔮᑦ 
ᐃᓂᖏᑦ ᐃᓐᓄᒃᑕᐅᓇᓱᖕᓂᐊᕐᓂᖏᑦ ᐊᑯᓂᐅᓂᐊᖅᑐᒃᓴᐅᔪᑦ.”  ᐊᕐᕌᒍᓪᓗᐊᖅ ᐊᓂᒍᖅᑎᓪᓗᒍ, ᓱᓕ 

ᐊᑕᐅᓯᑯᓗᖕᒥᒃ ᐃᖅᑲᓇᐃᔭᖅᑐᖃᖅᑐᖅ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑎᑎᕋᕐᕕᐊᓂ.  ᓄᑖᖅ 
ᐊᐅᓚᑦᓯᔨᒋᔭᐅᔪᖅ ᑐᓐᖓᓱᖁᕙᕋ, ᒫᒃ ᕗᐃᑦᔮᓂ. 

ᐱᐅᓂᖏᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓱᓕ ᓄᓇᕗᑦ ᒐᕙᒪᒃᑯᓐᓂ ᓯᕗᒃᑲᖅᑕᖅᑎᐅᕗᑦ ᐊᑐᐃᓐᓇᕈᐃᖃᑦᑕᕐᓂᖏᑎᒍᑦ 
ᑲᓐᖑᓇᖅᑑᑎᑦᑎᓂᒃᑯᓪᓗ.  ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᔪᐊᖅ ᒪᓕᒐᖏᑦ 
ᐊᓐᖑᑎᓐᓇᖅᑐᑦ, ᐊᒻᒪ ᑕᒪᓐᓇ ᖃᐅᔨᒪᓪᓗᒍ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᓐᖑᑎᓯᒪᖕᒪᑕ.  
ᐅᖃᖅᑲᓐᓂᕐᓗᖓ, ᖁᕕᐊᓲᑎᕙᒃᑲ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᐅᓚᑦᓯᔨᖏᑦ ᐊᒻᒪ ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᔪᐊᓕᕆᓂᕐᒧᑦ ᐃᖅᑲᓇᐃᔭᖅᑏᑦ. 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐃᖏᕐᕋᑦᑎᐊᕐᒥᔪᑦ.  ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ, 
ᑕᐃᒫᑐᐃᓐᓇᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑎᑐᑦ, ᐱᒋᐊᕈᑎᖃᓲᖑᕗᑦ ᐊᖓᔪᖅᑲᐅᑕᐅᔪᓂᑦ 
ᖁᑦᑎᖕᓂᖅᐹᓃᑦᑐᓂᑦ. 

ᐃᖅᑲᓇᐃᔭᖃᑎᒋᒡᒍᓐᖏᑕᒃᑲ ᐃᖅᑲᓇᐃᔭᖅᑏᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᐊᑭᓕᖅᓱᖅᑕᐅᓂᕐᒧᓪᓗ ᑲᒥᓴᐃᑦ, ᑭᓯᐊᓂ 
ᑕᒪᑐᒪᓂ ᐊᕐᕌᒍᒥ ᒪᕐᕉᖕᓂᒃ ᐱᓕᕆᖃᑎᒋᔭᒃᑲ.  ᐱᒋᐊᕐᓂᖓᓂᑦ ᐃᓱᐊᓄᑦ ᑎᑭᖢᒍ, ᐃᖅᑲᓇᐃᔭᖅᑏᑦ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐊᑭᓕᖅᓱᖅᑕᐅᓂᕐᒧᓪᓗ ᑲᒥᓴᐃᑦ ᐸᐃᑉᐹᖁᑎᒥᖕᓂᒃ ᐊᐅᓚᑦᑎᑦᑎᐊᖅᑐᑦ. 

ᑕᐃᒪᓐᖓᓕᒫᖅᑕᐅᖅ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᔪᐊᕐᒥᒃ ᐊᖑᒻᒪᑏᓐᓇᐅᔭᖅᑐᑦ 
ᒥᓂᔅᑕᐃᑦ ᑲᑎᒪᔨᖏᑦ.  ᐱᖁᔭᖅᑎᒍᑦ 30−ᓂᒃ ᐅᓪᓗᓂᒃ ᐱᕕᖃᖅᑎᑕᐅᓲᑦ ᑭᐅᔪᓐᓇᖁᓪᓗᒋᑦ ᑐᒃᓯᕌᓐᓄᑦ 
ᐃᓱᒪᓕᐅᖁᓪᓗᒋᑦ, ᐊᒻᒪ 90−ᓂᒃ ᐅᓪᓗᓂᒃ ᐱᕕᖃᖅᑎᑕᐅᓲᖑᓪᓗᑎᒃ ᐃᒻᒥᒨᖓᔪᓅᖓᔪᑦ ᐅᕙᓐᓂᓐᖔᖅᑐᑦ 
ᐃᓱᒪᓕᐅᕈᑎᒋᔭᐅᖁᓪᓗᒋᑦ.  ᑕᐃᒪᓐᖓᓕᒫᖅ ᐅᓪᓗᑦ ᑐᖔᓂ ᑭᐅᔭᐅᖃᑦᑕᖅᑐᖓ (ᐃᓛᓐᓂ ᐅᓪᓗᖅ 
ᑭᖑᓪᓕᖅᐹᖓᓂᐅᓚᐅᖅᐸᒃᖢᑎᒃ). 

ᐊᕐᕌᒍᑦ ᐊᑕᐅᓯᐅᓐᖏᑦᑐᑦ ᐊᓂᒍᖅᓯᒪᔪᓂ, ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᕝᕕᖏᒃ ᐊᖑᒻᒪᑎᒡᒐᖃᑦᑕᖅᑐᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᔪᐊᖅᑎᒍᑦ 
ᐱᔭᒃᓴᖅᑖᕆᓯᒪᔭᒥᓂᒃ  ᐊᖑᒻᒪᑎᒡᒐᖃᑦᑕᖅᑐᑦ.  ᑖᒃᑯᐊ ᒪᕐᕉᒃ ᐱᓕᕆᕝᕖᒃ 2023-2024−ᒥ 
ᖃᓄᐃᓕᒋᐊᕋᓱᓚᐅᖅᑐᑦ ᐊᖑᒻᒪᑎᔾᔪᒥᓕᕐᓂᐊᕋᒥᒃ.  ᓱᓕ ᐊᑯᓂᑲᓪᓚᒃ ᐱᓇᓱᒋᐊᓖᑦ, ᑭᓯᐊᓂ ᐱᓇᔪᒃᑐᑦ. 

ᑭᖑᓪᓕᕐᒥᒃ, ᖁᔭᓕᔪᒪᔭᕋ ᔫᕆ ᐹᑦᒧᕌᕝ ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᐱᖁᔭᕐᔪᐊᕐᒥᒃ ᐊᐅᓚᑦᓯᔨᐅᓂᖓ. ᐊᕐᕌᒍᑦ ᐱᖓᓱᓄᑦ ᐅᖃᓪᓚᖃᑎᒋᑦᑎᐊᖅᑖᓗᒋᖃᑦᑕᖅᑕᕋ.  
ᖁᔭᒋᓗᐊᓐᖑᐊᖅᑕᕋ ᐅᑕᖅᑭᑦᑎᐊᖅᖢᓂ ᐃᑲᔪᖃᑦᑕᓚᐅᕐᒪᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᐱᖁᔭᕐᔪᐊᓂᒃ ᑐᑭᒧᐊᒃᑎᑦᑎᔨᓂᒃ.  ᔫᕆ ᐊᔾᔨᒋᓐᖏᑕᖓᓂᒃ ᐃᖅᑲᓇᐃᔮᖃᓕᖅᑐᖅ ᓄᓇᕗᑦ ᒐᕙᒪᒃᑯᑦ ᐃᓗᐊᓂ.  
ᑕᐃᒪᑐᖅ ᑲᔪᓯᑦᑎᐊᕐᓕ. 

ᒍᕌᒻᓂ ᔅᑎᐅᓪ 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ  

ᖃᓄᐃᓕᐅᖃᑦᑕᕐᓂᕗᑦ 
 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒻᒥᒃᑰᖅᖢᓂ ᑲᒪᔨᐅᕗᖅ ᓄᓇᕗᑦ ᒪᓕᒐᓕᐅᕐᕕᐊᓄᑦ, 
ᐊᑐᖅᖢᒍ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖅᑐᓪᓗ ᑲᓐᖑᓇᖅᑑᑎᑕᐅᔭᕆᐊᖃᕐᓂᖓᑕ ᐱᖁᔭᕐᔪᐊᖓᑕ 
ᐃᓗᐊᓃᑦᑐᖅ ᓈᓴᐅᑎᓕᒃ 61.  

ᑭᓱᓕᒫᑦ ᓄᓇᕗᒻᒥ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᔪᐊᕐᒥᓐᖔᖅᐳᑦ. 

ᓄᓇᕗᒻᒥ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᔪᐊᖅ ᐱᖓᓱᓪᓗᐊᑕᕐᓂᒃ 
ᐊᐅᓚᑦᓯᕗᖅ: 

• ᓄᓇᕗᒻᒥ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᔪᐊᖅ ᐊᑐᖅᑕᐅᓪᓗᓂ 
ᑕᖅᑲᒃᑯᐊ ᐱᔪᓐᓇᐅᑎᖃᖅᐳᑦ ᐊᑐᐃᓐᓇᖃᕈᓐᓇᕐᓂᕐᒥᒃ ᑎᑎᖅᑲᓂᒃ ᓄᓇᕗᑦ ᒐᕙᒪᒃᑯᓐᓄᑦ 
ᐸᐸᑕᐅᔪᓂᒃ, ᐊᑐᓐᖏᑦᑐᖅᑕᖃᐅᖅᖢᓂ. 

• ᓄᓇᕗᒻᒥᐅᓂᒃ ᖃᐅᔨᒪᑎᑦᑎᔪᓐᓇᖅᐳᖅ ᑭᓱᑦ ᑐᓴᐅᒪᔾᔪᑏᑦ ᓄᓇᕗᑦ ᒐᕙᒪᒃᑯᓐᓄᑦ ᐸᐸᑕᐅᖕᒪᖔᖏᑦ, 
ᐊᒻᒪ ᑕᒻᒪᖅᓯᒪᔪᖅᑕᖃᖅᐸᑦ ᐋᖅᑭᒋᐊᕐᕕᖃᖅᖢᓂ. 

• ᓴᐳᒻᒥᐅᓯᖅᓯᓯᒪᒋᕗᖅ ᐃᒻᒥᒨᖅᑐᓂᒃ ᓄᓇᕗᒻᒥᐅᓅᖓᔪᓂᒃ, ᐊᖏᖅᑕᐅᓯᒪᓐᖏᓪᓗᑎᒃ 
ᑲᑎᖅᓱᖅᑕᐅᔪᓐᓇᓐᖏᖢᑎᒃ, ᐊᑐᖅᑕᐅᔪᓐᓇᓐᖏᖢᑎᒃ ᓴᖅᑭᑕᐅᔪᓐᓇᓐᖏᖢᑎᒡᓗ ᐃᒻᒥᒨᖅᑐᑦ 
ᑐᓴᐅᒪᔾᔪᑏᑦ. 

ᑲᒥᓴᓇ ᐱᔭᒃᓴᖃᓪᓗᐊᖅᐳᑦ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᒪᓕᖕᒪᖔᖏᑦ ᑕᐃᒫᑦᑎᐊᖅ ᓄᓇᕗᒻᒥ ᑐᓴᐅᒪᔾᔪᑎᓂᒃ 
ᐊᑐᐃᓐᓇᖃᕐᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᔪᐊᕐᒥᒃ. ᑕᐃᒪᐃᒡᒍᕗᖅ ᓄᓇᕗᒻᒥᐅᑕᖅ ᑐᒃᓯᕋᕋᓗᐊᕐᓗᓂ 
ᓈᒻᒪᒃᓴᓐᖏᑉᐸᑦ ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᓐᓂᒃ ᑐᓴᐅᒪᔾᔪᑎᓂᒃ ᑐᒃᓯᕌᖃᓚᐅᖅᑎᓪᓗᒍ, ᐅᕝᕙᓘᓐᓃᑦ 
ᐃᒻᒥᒨᖓᔪᑦ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᑦ ᓯᖁᒥᑕᐅᓇᓱᒋᒍᓂᒋᑦ. ᐅᖃᐱᓗᒃᑐᖃᖅᐸᑦ, ᑲᒥᓴᓇ ᐱᖁᔭᕐᒥᒃ 
ᕿᒥᕐᕈᐊᕋᔭᖅᑐᖅ ᐊᒻᒪ ᓱᓕᔪᕐᓇᐅᑎᓂᒃ, ᐊᑐᓕᖁᔭᓕᐅᓕᕐᓗᓂᓗ ᓄᓇᕗᑦ ᒐᕙᒪᒃᑯᑦ ᖃᓄᖅ 
ᐱᐅᓯᒋᐊᖅᑕᐅᔪᓐᓇᕐᒪᖔᖓ ᑖᓐᓇ ᐅᖃᐱᓘᑕᐅᓚᐅᖅᑐᖅ.  

ᑲᒥᓴᓇ ᖃᐅᔨᓴᐃᖃᑦᑕᕐᒥᔪᖅ ᐊᒻᒪ ᓂᓪᓕᐅᑎᖃᕈᓐᓇᖅᖢᓂ ᐊᑐᐃᓐᓇᖃᕐᓂᖅ ᑲᓐᖑᓇᖅᑑᑎᑕᐅᔭᕆᐊᖃᖅᑐᓪᓗ 
ᒥᒃᓵᓄᑦ ᓄᓇᕗᑦ ᒐᕙᒪᒃᑯᑦ ᐱᔾᔪᑕᐅᖃᑕᐅᑎᓪᓗᒋᑦ. 

2023-24−ᒥ ᑎᑎᖅᑲᖁᑏᑦ ᐅᓄᕐᓂᖏᑦ ᖃᓄᐃᑦᑑᓂᖏᓪᓗ 
 

ᓄᑖᑦ ᑐᖅᑯᖅᑕᐅᓯᒪᔪᑦ 
2022-23 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ, ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑎᑎᕋᕐᕕᐊ 
ᒪᑐᐃᖅᓯᓚᐅᖅᑐᑦ 61−ᓂᒃ ᓄᑖᓂᒃ ᐸᐸᑕᐅᔪᓂᒃ (ᐊᕐᕌᓂ: 75).ᓯᒃᑭᑦᑕᖅ 1 ᓇᓗᓇᐃᖅᓯᕗᖅ ᖃᓄᐃᑦᑐᑦ 
ᐱᓗᐊᓐᖑᐊᕐᓗᒋᑦ ᓴᖅᑭᑕᐅᓚᐅᕐᒪᖔᖏᑦ ᒪᑐᐃᖅᑕᕕᓃᑦ 2023-24−ᒥ: 

ᓯᒃᑭᑦᑕᖅ 1: ᖃᓄᐃᑦᑑᓂᖏᑦ 

 

 

 

 

 
 
 
 
 
 
 

 

2023−24−ᒥ ᐸᑉᐹᑦ ᑲᒪᒋᔭᕆᐊᖃᖅᓯᒪᔭᒃᑲ ᐅᓄᓐᖏᓐᓂᖅᓴᐅᔪᑦ ᐊᕐᕌᒎᒃ ᒪᕐᕉᒃ ᐊᓂᒍᖅᑐᓂ.  ᑭᓱᒥᑭᐊ 
ᐱᔾᔪᑎᖃᕐᒪᖔᑦ ᑐᑭᓯᓇᓐᖏᑦᑐᑦ.  ᐅᑯᐊ ᑕᐃᒪᐃᔾᔪᑎᒋᑐᐃᓐᓇᕆᐊᖃᖅᑕᖏᑦ: 

ᖃᓄᐃᑦᑑᓂᖏᑦ 23-24 22-23 21-22 
ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᖅ 

ᓴᖅᑭᑕᕕᓃᑦ ᕿᒥᕐᕈᔭᐅᓂᖏᑦ 15 16 15 
ᓴᖅᑭᑦᑎᔪᒪᓐᖏᓐᓂᖅ ᕿᒥᕐᕈᔭᐅᓂᖓ 2 4 3 
ᐱᔭᕇᕐᕕᒃᓴᖓᑕ ᐅᖓᕙᕆᐊᖅᑕᐅᓂᖓᑕ 
ᕿᒥᕐᕈᔭᐅᓂᖓ 

0 6 4 

ᕿᒥᕐᕈᑎᑦᑎᓂᕐᒧᑦ ᐊᑭᓕᐅᑏᑦ 1 2 2 
ᑕᖅᑳᓐᖔᖅᑐᒧᑦ ᕿᒥᕐᕈᖁᔭᐅᓂᖅ 1 0 0 
ᐃᒃᓯᓐᓇᐃᔪᓐᓇᖅᑎᑕᐅᓂᖅ 0 1 0 
ᑕᒻᒪᖅᓯᒪᔪᓂᒃ ᐋᖅᑭᒃᓯᓂᖅ 0 0 1 

ᐃᒻᒥᒨᖓᔪᑦ 
ᐃᒻᒥᒨᖓᔪᑦ ᓯᖁᒥᑕᐅᓂᖏᓐᓄᑦ ᖃᐅᔨᒃᑲᐅᒃ 13 15 14 
ᐃᒻᒥᒨᖓᔪᑦ ᓯᖁᒥᑕᐅᓂᖏᓐᓄᑦ ᐅᖃᐱᓘᑎᖃᕐᓂᖅ 9 16 8 
ᓇᖕᒥᓂᖅ ᖃᐅᔨᓴᐃᓂᕐᒥᒃ ᐱᒋᐊᖅᑎᑦᑎᓂᖅ 3 1 5 

ᐊᓯᖏᑦ 
ᐅᖃᐅᓯᖃᕐᕕᒋᖁᔨᓂᖅ 7 9 14 
ᐊᓪᓚᕕᓕᕆᓂᕐᒧᑦ ᑐᕌᖓᔪᑦ 10 5 7 
    
ᑲᑎᓪᓗᒋᑦ 61 75 73 

• 2023-2024−ᒥ ᐅᓄᕐᓂᖏᑦ ᐊᔾᔨᒋᔭᐅᓐᖏᑦᑐᑦ.  (ᓄᓇᕗᑦ ᒥᑭᔫᓂᖓᓄᑦ ᓈᓴᐅᑏᑦ 
ᐊᔾᔨᒋᖃᑦᑕᓐᖏᑕᖏᑦ, ᑕᐃᒪᐃᔾᔪᑕᐅᑐᐃᓐᓇᕆᐊᓕᒃ. 

• ᓄᓇᕗᑦ ᒐᕙᒪᒃᑯᑦ ᐅᓄᓐᖏᓐᓂᖅᓴᓂᒃ ᑐᒃᓯᕋᕐᕕᐅᓯᒪᑐᐃᓐᓇᕆᐊᓕᒃ ᐊᒻᒪ ᐃᒻᒥᒨᖓᔪᑦ ᒪᓕᒐᑦ 
ᓯᖁᒥᑕᐅᓂᖏᑦ ᐅᓄᓐᖏᓐᓂᖅᓴᐅᑐᐃᓐᓇᕆᐊᖃᖅᖢᑎᒃ ᐊᕐᕌᒍᑦ ᐊᓂᒍᖅᓯᒪᔪᑦ ᑕᑯᓐᓇᕐᓗᒋᑦ.  
(ᓄᓇᕗᑦ ᒐᕙᒪᒃᑯᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᔪᐊᓕᕆᔪᓂᒃ ᐅᓂᒃᑳᓂᒃ 
ᓈᓴᐅᑎᓂᒡᓘᓐᓃᑦ ᓴᖅᑭᑦᑎᖃᑦᑕᓐᖏᑦᑐᑦ.) 

• ᓄᓇᕗᑦ ᒐᕙᒪᒃᑯᑦ ᐃᒻᒪᖄ ᑐᒃᓯᕋᕐᕕᐅᔪᓂᒃ ᐊᐅᓚᑦᑎᑦᑎᐊᕐᓂᖅᓴᐅᓕᖅᑐᑦ, ᑕᒪᓐᓇᓗ ᐱᔾᔪᑎᒋᓪᓗᒍ 
ᕿᒥᕐᕈᓇᖁᔨᔪᑦ ᐅᓄᓐᖏᓐᓂᖅᓴᐅᓕᖅᖢᑎᒃ. 

• ᐃᒻᒪᖄ ᑐᒃᓯᕋᐅᓯᐅᖅᑐᑦ ᑐᒃᓯᕋᒃᑲᓐᓂᕈᒪᔪᓐᓃᖅᑐᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᐱᖁᔭᕐᔪᐊᖅᑎᒍᑦ ᐊᑐᓚᐅᖅᑕᒥᓂᒃ ᐱᔾᔪᑎᖃᖅᖢᑎᒃ. 

ᓯᒃᑭᑦᑕᖅ 2 (ᒪᒃᐱᕐᓗᒍ)ᒐᕙᒪᒃᑯᓐᓄᑦ ᑎᒥᓐᖑᖅᑎᑕᐅᔪᖅ 61−ᓂᒃ ᑲᒪᖁᔨᔪᖅ ᒪᑐᐃᖅᑕᐅᓚᐅᖅᓯᒪᔪᖅ 2023-
24−ᒥ, ᐅᓄᕐᓂᖅᐹᑦ ᖁᑦᑎᖕᓂᖅᐹᖑᓪᓗᑎᒃ ᐅᓄᓐᖏᓛᑦ ᐊᑦᑎᓛᖑᓪᓗᑎᒃ, ᐊᒻᒪ ᓈᓴᐅᑎᖏᑦ ᖃᓄᑎᒋ 
ᐊᑦᑎᖕᓂᖅᓴᐅᖕᒪᖔᑦ ᖁᕝᕙᓯᖕᓂᖃᕐᒪᖔᖏᓪᓗ ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᔪᓂ. 

ᐱᖓᓱᑦ ᑕᑯᓗᐊᓚᐅᖅᑕᒃᑲ ᓯᒃᑭᑦᑕᖅ 2−ᒥ. 

ᓯᕗᓪᓕᖅ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖁᑦᑎᖕᓂᖅᐹᒧᑦ ᐅᑎᒃᑲᓐᓂᖅᑐᑦ.  ᑕᐃᒫᒃ ᐱᐅᓯᖃᐃᓐᓇᕋᒥᒃ.  
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᐊ ᐊᖏᔪᐊᓘᔪᖅ ᐅᓄᖅᑐᐊᓗᖕᓂᒡᓗ ᐸᐃᑉᐹᓂᒃ ᑲᒪᖃᑦᑕᖅᖢᑎᒃ.  
ᐃᒻᒥᒨᖓᔪᓂᒃ ᓯᖁᒥᑦᑎᔪᖃᕌᖓᑦ ᐅᖃᐅᓯᐅᑲᐅᑎᒋᖃᑦᑕᕐᒥᔪᑦ.  ᐅᓄᓛᓂᒃ ᑖᒃᑯᐊ 
ᕿᒥᕐᕈᔭᐅᓂᖃᐃᓐᓇᕐᓂᐊᖅᑐᑦ. 

ᐊᐃᑉᐹ, ᒪᓕᒐᓕᕆᔨᒃᑯᑦ ᐸᐃᑉᐹᖁᑎᖏᑦᑕ ᕿᒥᕐᕈᓇᒃᑕᐅᓂᖏᑦ ᐅᓄᕈᓐᓃᑲᓪᓚᓚᐅᖅᑐᑦ (ᐊᕙᑎᐅᓚᐅᖅᑎᓪᓗᒋᑦ 
ᑎᓴᒪᐃᓐᓇᐅᓕᖅᑐᑦ).  ᐅᕙᖓᓕ ᐃᓱᒪᒋᔭᖓᒍᑦ, ᐱᔾᔪᑎᓪᓗᐊᑕᕆᖅᑰᖅᑕᖓ 2022-2023ᔾᒥ ᕿᒥᕐᕈᓇᖁᔭᐅᔪᑦ 
ᐊᑕᐅᑦᑎᒃᑯᐸᓗᐊᓗᒃ ᖃᐃᑕᐅᓚᐅᖅᓯᒪᔪᑦ ᒪᕐᕈᐃᓐᓈᖕᓂᒃ ᐃᓄᖕᓂᓐᖔᖅᖢᑎᒃ.  2023-2024−ᒥ, 
ᕿᒥᕐᕈᓇᖁᔨᔪᖃᓚᐅᓐᖏᑦᑐᖅ ᑖᒃᑯᓇᓐᖔᖅᑑᖕᓂᒃ ᒪᕐᕉᖕᓂᑦ. ᒪᓕᒐᓕᕆᔨᒃᑯᓐᓂᓐᖔᖅᑐᑦ ᕿᒥᕐᕈᓇᖁᔭᐅᓂᖏᑦ 
ᐱᐅᓯᑐᖃᕐᒥᓄᑦ ᐅᑎᖅᑐᑦ.  

ᐱᖓᔪᐊᑦ, ᐃᖅᑲᓇᐃᔭᖅᑐᓕᕆᔨᒃᑯᓐᓂᓐᖔᖅᑐᑦ ᕿᒥᕐᕈᓇᖁᔭᐅᔪᑦ ᐅᓄᕈᓐᓃᖅᐸᓪᓕᓚᐅᕐᒥᔪᑦ (ᖁᓕᓚᐅᖅᓯᒪᔪᑦ 
ᐱᖓᓱᐃᓐᓇᕈᖅᑐᑦ).  ᐃᖅᑲᓇᐃᔭᖅᑐᓕᕆᔨᒃᑯᑦ, ᐊᕐᕌᒍᓂ ᐊᑕᐅᓯᐅᓐᖏᑦᑐᓂ ᐊᓂᒍᖅᓯᒪᔪᓂ, 
ᐊᑲᐅᓐᖏᓕᐅᕈᑎᖃᖃᑦᑕᖅᓯᒪᔪᑦ ᖃᓄᖅ ᑲᒪᒋᔭᐅᔭᕆᐊᖃᕐᒪᖔᖏᑦ ᐸᐃᑉᐹᖁᑎᖏᑦ.  ᐃᒻᒪᖄ 
ᐃᖅᑲᓇᐃᔭᖅᑐᓕᕆᔨᒃᑯᑦ ᒪᑐᐃᖓᓂᖅᓴᐅᓕᖅᑐᑦ.  ᐃᒻᒪᖄ ᐃᖅᑲᓇᐃᔭᖅᑐᓕᕆᔨᒃᑯᑦ ᐸᐃᑉᐹᖁᑎᒥᖕᓂᒃ 
ᐸᖅᑭᑦᑎᐊᕐᓂᖅᓴᐅᓕᖅᑐᑦ.  ᓄᓇᕗᑦ ᒐᕙᒪᒃᑯᑦ ᐸᐃᑉᐹᓂᒃ ᑐᒃᓯᕌᖃᕐᓂᕐᒧᑦ ᐅᓂᒃᑳᓕᐅᖃᑦᑕᓐᖏᓐᓂᖏᑦ 
ᐱᔾᔪᑎᒋᓪᓗᒋᑦ ᓇᓗᓇᖅᑐᖅ ᑭᓱᓂᒃ ᐱᔾᔪᑎᖃᕐᒪᖔᖏᑦ. 

                        ᓯᒃᑭᑦᑕᖅ 2. ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ ᑲᓐᖑᓇᖅᑑᑎᑕᐅᔪᓂᒃ ᐸᐃᑉᐹᓕᕆᖃᑦᑕᖅᑐᑦ 

 

 

 

 

 

 

 

 

 

 

 

  

ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ 23-24 22-23 21-22 
ᐋᓐᓂᐊᖃᑦᑕᕐᓂᓐᖏᑦᑐᓕᕆᔨᑦ 13 13 20 
ᐃᓕᓐᓂᐊᖅᑐᓕᕆᔨᑦ 8 7 3 
ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 7 5 4 
ᒪᓕᒐᓕᕆᔨᒃᑯᑦ 4 20 5 
ᐃᓄᓕᕆᔨᑦ 3 2 3 
ᑮᓇᐅᔭᓕᕆᔨᑦ 3 4 0 
ᐃᖅᑲᓇᐃᔭᖅᑐᓕᕆᔨᑦ 3 10 10 
ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔾᔪᑎᓕᕆᔨᒃᑯᓪᓗ 

2 0 4 

ᒐᕙᒪᓕᕆᔨᒃᑯᑦ 2 0 3 
ᐃᖅᑲᓇᐃᔭᕐᕕᖕᒥ ᐊᑦᑕᓇᔾᔭᐃᖅᓯᒪᓂᕐᒧᑦ 
ᑮᓇᐅᔾᔭᒃᓵᓄᓪᓗ ᑲᒥᓴᐃᑦ 

2 1 0 

ᐅᖃᐅᓯᓕᕆᓂᕐᒧᑦ ᑲᒥᓴᓇ 1 0 1 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 1 1 5 
ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 
ᓱᕐᕋᖕᓇᖅᑐᓕᕆᓂᕐᒧᓪᓗ ᑲᒥᓴᐃᑦ 

1 1 0 

ᐃᓕᖅᑯᓯᓕᕆᔨᒃᑯᑦ 0 0 1 
ᓄᓇᕗᒻᒥ ᓂᕈᐊᖅᑐᓕᕆᔩᑦ 0 0 1 
ᐊᕙᑎᓕᕆᔨᒃᑯᑦ 0 0 2 
ᓱᓕᑦᑎᐊᕐᓂᕐᒧᑦ ᑲᒥᓴᓇ 0 0 2 
ᓄᓇᕗᒻᒥ ᓯᓚᑦᑐᖅᓴᕐᕕᒃ 0 0 2 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦ 0 1 0 
ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 0 2 2 
ᐱᑕᖃᓐᖏ 10 5 2 
ᐊᓯᖏᑦ 1 3 3 
    

ᑲᑎᓪᓗᒋᑦ 61 75 73 

ᓂᓪᓕᐅᑎᖃᖁᔭᐅᔪᑦ 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓄᑦ ᐊᓯᖏᓐᓄᓪᓗ 
ᐅᖃᓪᓚᒋᐊᖅᑐᖁᔨᖃᑦᑕᖅᑐᑦ ᑐᑭᓯᒃᑲᓐᓂᕈᒪᓪᓗᑎᒃ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᔪᐊᑉ 
ᐃᓗᓕᖏᑦ ᑭᓱᓪᓚᕆᖕᓂᒃ ᐃᓗᓕᖃᕐᒪᖔᖓ.  ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᓇᖅᑐᓕᕆᓂᕐᒧᓪᓗ ᑲᒥᓴᓇ 
ᒪᓕᒐᓕᐅᕐᕕᐅᑉ ᑎᒥᖁᑎᖏᓐᓄᑦ ᐅᖃᓪᓚᒋᐊᖅᑐᖃᑦᑕᖅᓯᒪᖕᒥᔪᖅ ᐱᖁᔭᒃᓴᓂᒃ ᐊᑐᐊᒐᓕᕆᔪᓂᒡᓘᓐᓃᑦ 
ᐅᖃᐅᓯᖃᕆᐊᖅᑐᖅᖢᓂ. 

ᑕᒪᑐᒪᓂ ᐊᕐᕌᒍᒥ, ᐅᑯᓄᖓ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓄᑦ ᐊᓯᖏᓐᓄᓪᓗ ᑎᒥᐅᔪᓄᑦ 
ᐅᖃᖃᑎᒋᓚᐅᖅᑕᒃᑲ ᐊᑐᐊᒐᒃᓴᑦ ᒥᒃᓵᓄᑦ ᐊᒻᒪ/ᐅᖃᐅᔾᔪᕆᐊᖅᑐᖅᓯᒪᔭᕕᓂᒃᑲ ᑐᑭᓯᒃᑲᓐᓂᕈᒪᔭᖏᑦ 
ᒪᓕᑐᐃᓐᓇᖅᖢᒋᑦ: 

 ᒪᓕᒐᓕᕆᔨᒃᑯᑦ ᐱᓕᕆᕕᐊ (ᒪᕐᕈᐊᖅᑕᖅ) 
 ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᐊ 
 ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᐊ 
 ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 
 ᒪᓕᒐᓕᐅᕐᕕᖕᒦᖃᑕᐅᔪᖅ 
 ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐱᓕᕆᕕᐊ 

ᐃᓚᖏᑦ ᐅᖃᓪᓚᖃᑎᒋᔭᖅᑐᖅᓯᒪᔭᒃᑲ ᑲᓐᖑᓇᖅᑑᑎᑕᐅᓚᐅᖅᑐᑦ (ᓲᕐᓗ ᑕᐃᓐᓇ ᒪᓕᒐᓕᐅᕐᕕᖕᒦᖃᑕᐅᔪᑦ, 
ᐅᕝᕙᓘᓐᓃᑦ ᐊᑐᐊᒐᒃᓴᓕᕆᔪᖅ, ᐅᕝᕙᓘᓐᓃᑦ ᐱᖁᔭᒃᓴᓂᒃ ᑎᑎᕋᖅᐸᓪᓕᐊᔪᖅ) ᑕᐃᒪᐃᓐᓂᖓᓄᓪᓗ 
ᐃᓗᓕᑯᓘᔭᖏᑦ ᐅᖃᐅᓯᕆᔪᓐᓇᓐᖏᑕᒃᑲ ᑭᓱᓕᕆᓚᐅᕐᒪᖔᖏᑦ. 

2023-24−ᒥ ᐱᔭᕇᖅᑕᐅᓚᐅᖅᑐᑦ ᐱᓇᐃᓗᑕᐅᓚᐅᖅᑐᓪᓗ 
 

ᐸᐃᑉᐹᓕᕆᔭᕆᐊᖃᖅᑐᑦ ᓱᓕ ᐊᓐᖑᑎᓯᒪᔪᑦ 
ᖁᕕᐊᓱᒃᑐᖓ ᐅᖃᕈᓪᓚᕋᒪ, ᒫᔾᔨ 31, 2024−ᒧᑦ ᑎᑭᖢᒍ, ᐃᓱᒪᓕᐅᕈᑎᒋᔭᐅᔭᕆᐊᓖᑦ ᑎᑎᕋᕐᕕᑦᑎᓐᓄᑦ 
ᐊᓐᖑᑎᓯᒪᔪᐃᓐᓇᐃᑦ.  ᐃᓱᒪᓕᐅᕈᑎᒋᔭᕗᑦ ᖃᐃᑕᐅᓚᐅᖅᑎᓪᓗᒋᑦ ᐱᓇᐊᓱᐊᕈᓯᕐᓄᑦ ᐊᑕᐅᓯᕐᒧᑦ ᐱᖓᓱᓄᑦ 
ᑎᑭᖢᒍ ᐅᑎᖅᑎᑕᐅᖃᑦᑕᖅᑐᑦ.  ᑲᓇᑕᒥ ᒐᕙᒪᖃᕐᕕᖕᓂ ᑕᒪᕐᒥᐸᓗᒃ ᐃᓱᒪᓕᐅᕈᑎᖃᕋᓱᖃᑦᑕᖅᑐᑦ 
ᑕᖅᑭᒐᓵᓗᖕᓄᑦ, ᐃᓛᓐᓂᓚᐅᓱᖓᕐᓗᓂ ᐊᕐᕌᒍᒐᓴᖕᓄᑦ  

 

ᑲᑎᒪᔨᕋᓛᑦ ᓵᖓᓐᓃᓚᐅᓐᖏᑦᑐᒍᑦ 
2023-2024−ᒥ ᖃᐃᖁᔭᐅᓚᐅᓐᖏᑦᑐᖓ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ 
ᓇᐅᑦᑎᖅᓱᖅᑏᑦ ᑲᑎᒪᔨᕋᓛᖏᑦᑕ ᓵᖓᓐᓄᑦ. 

ᑭᖑᓪᓕᕐᒥᒃ ᑲᑎᒪᔨᕋᓛᑦ ᓵᖓᓐᓄᐊᓚᐅᖅᓯᒪᔪᖓ ᓯᑎᐱᕆ 26-27, 2022−ᒥᑦ.  
ᓵᖓᓐᓄᐊᖁᔭᐅᓚᐅᖅᓯᒪᖕᒥᔪᖓ ᐊᐃᕐᕆᓕ 19-20, 2024−ᒥ ᐅᓂᒃᑲᐅᓯᕆᔭᖅᑐᖅᖢᒍ 2022-2023 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᒃᑲ.  ᑕᐃᒪᐃᓐᓂᖓᓄᑦ ᐊᕐᕌᒍᑕᒫᖅᓯᐅᑎᓂᒃ 
ᐅᓂᒃᑲᐅᓯᖃᕆᐊᖅᑐᓚᐅᖅᓯᒪᔪᖓ ᐊᕐᕌᒍ ᐅᖓᑖᓄᑦ ᓄᑕᐅᓐᖏᑎᒋᔪᓂᒃ, ᐅᖃᐅᓯᖃᕆᐊᖅᑐᓐᖏᖢᖓ 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ (ᐅᑯᓂᖓ) ᐱᔭᕇᖅᓯᒪᓕᖅᑑᒐᓗᐊᑦ ᓱᓕ ᒪᓕᒐᓕᐅᕐᕕᖕᒧᑦ 
ᓴᖅᑭᑕᐅᓚᐅᖅᓯᒪᓐᖏᑦᑐᑦ.  

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒃᑲ ᑐᓐᓂᖅᑯᑎᒋᖃᑦᑕᕆᐊᖃᖅᑕᒃᑲ ᓯᑎᐱᕆ ᐃᓱᒪᓕᓚᐅᓐᖏᓐᓂᖓᓂ, ᐃᒻᒪᖄ 
ᐱᐅᓂᖅᓴᐅᓇᔭᖅᑐᖅ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ ᓇᐅᑦᑎᖅᓱᖅᑏᑦ ᑲᑎᒪᔨᕋᓛᑦ 
ᓵᖓᓐᓄᐊᖔᖃᑦᑕᕈᒪ ᐊᒃᑑᐸᒥ ᐅᕝᕙᓘᓐᓃᑦ ᓄᕕᐱᕆᒥ.  ᐊᕐᕌᒎ ᐃᓗᐊᓂ ᐊᑕᐅᓯᐊᕐᓗᖓ ᑲᑎᒪᔨᕋᓛᑦ 
ᓵᖓᓐᓅᖃᑦᑕᕈᒪᔪᖓ, ᑭᓯᐊᓂᓗ ᑐᑭᓯᐅᒪᓪᓗᖓ ᑕᒪᓐᓇ ᐃᓱᒪᖅᓲᑕᐅᓂᖓᓂᒃ ᒐᕙᒪᒃᑯᑦ ᐊᐅᓚᓂᖏᓐᓄᑦ 
ᑮᓇᐅᔭᖅᑐᕈᑎᕕᓂᖏᓐᓄᓪᓗ ᓇᐅᑦᑎᖅᓱᖅᑏᑦ ᑲᑎᒪᔨᕋᓛᖏᓐᓄᑦ. 

ᓱᓕ ᐅᖃᖃᑎᒋᔭᐅᓚᐅᓐᖏᑦᑐᒍᑦ ᐸᓖᓯᒃᑯᑦ ᐱᖁᔭᕐᔪᐊᖓᑕ ᒥᒃᓵᓄᑦ 
ᑭᖑᓪᓕᕐᒥᒃ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂ, ᒫᔾᔨ 2023 ᐃᓱᓕᓐᓂᖓᓄᑦ ᑎᑭᖢᒍ, ᑎᑎᕋᕐᕕᒐ 
ᓂᓪᓕᕐᕕᐅᓚᐅᖅᓯᒪᓐᖏᑦᑐᖅ ᓄᑖᑦ ᐸᓖᓯᒃᑯᑦ ᐱᖁᔭᕐᔪᐊᖓᑕ ᒥᒃᓵᓄᑦ.  ᐅᖃᖅᑐᖃᓚᐅᖅᓯᒪᔫᒐᓗᐊᖅ ᑕᒪᓐᓇ 
ᑕᖅᑲᒃᑯᓄᖓ ᖃᓄᖅ ᐃᓱᒪᒋᔭᐅᖕᒪᖔᖓ ᑐᑭᓯᔪᒪᓪᓗᑎᒃ, ᑕᐃᒪᐃᓕᔪᖃᓚᐅᖅᓯᒪᔪᖅ ᒪᓕᒐᓕᐅᕐᕕᖕᒥ ᔫᓂ 7, 
2021-ᒥ.  (ᑲᑎᒪᔾᔪᑎᕕᓃᑦ, ᒪᒃᐱᖅᑐᒐᖅ 44). 

ᒪᓕᒐᓕᐅᕐᕕᒃ ᐅᖃᐅᑎᔪᒪᔭᒃᑲ, ᒫᔾᔨ 2024 ᐃᓱᓕᑉᐸᑦ, ᓱᓕ ᑎᑎᕋᕐᕕᒐ ᐅᖃᖃᑎᒋᔭᐅᓚᐅᓐᖏᑦᑐᖅ 
ᑕᐃᒪᐃᓐᓂᐊᕐᓂᕋᖅᑕᐅᓚᐅᖅᑑᑉ ᒥᒃᓵᓄᑦ.  ᑕᐃᓐᓇ ᓄᑖᖅ ᐸᓖᓯᓕᕆᓂᕐᒧᑦ ᐱᖁᔭᕐᔪᐊᖅ ᓱᓕ 
ᐊᑐᓕᖅᑎᑕᐅᓚᐅᓐᖏᑦᑐᖅ. 

 

ᐊᑕᐅᓯᕐᒥᒃ ᒪᐅᓇᑐᐃᓐᓇᖅ ᐅᓂᒃᑳᓂᒃ ᓴᖅᑭᑦᑎᓯᒪᔪᒍᑦ 
ᐊᕐᕌᓂᓂᓴᐃᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᓐᓂ, ᑎᑎᕋᐅᓯᖃᓚᐅᖅᑐᖓ ᖃᐅᔨᓴᐃᓂᕆᓚᐅᖅᑕᓐᓂᒃ 
ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᒃᑰᕈᑎᖏᓐᓂᒃ, ᑕᐃᒪᖅ Y-drive. 

ᑖᓐᓇ ᐃᑭᐊᖅᑭᕕᒃᑰᕈᑦ ᓲᕐᓗ “ᓯᕐᓗᐊᕆᔭᐅᕗᖅ ᒐᕙᒪᒃᑯᓐᓄᑦ, ᐊᒻᒪ ᓄᓇᕗᑦ ᒐᕙᒪᒃᑯᑦ 
ᕿᓪᓕᖅᑐᒃᑰᖅᑎᓯᒪᔭᖏᑦ ᑎᑎᖅᑲᖁᑎᖏᑦ ᑕᒪᕐᒥᐸᓗᒃ ᑕᕝᕗᖓ ᑐᖅᑯᖅᑕᐅᓯᒪᓪᓗᑎᒃ.  ᑖᓐᓇ ᑕᑖᑦᑎᐊᖅᑯᖅ 
ᐃᒻᒥᒨᖓᔪᓂᒃ ᐸᐃᑉᐹᓂᒃ ᑎᑎᕋᐅᓯᖃᖅᑐᓂᒃ ᓄᓇᕗᒻᒥᐅᓂᒃ, ᑕᕝᕗᖓ ᐃᓕᐅᖅᑲᖅᑕᐅᕙᒃᖢᑎᒃ. 

ᑖᓐᓇ ᒪᐅᓇᑐᐃᓐᓇᖅ ᐅᓂᒃᑳᓕᐊᕕᓂᖅ ᓈᓴᐅᑎᓕᒃ 230245-SR ᓴᖅᑭᑕᐅᓚᐅᖅᓯᒪᔪᖅ ᔫᓂ 1, 2023-ᒥ.  
ᖃᐅᔨᓴᕐᓂᕆᓚᐅᖅᖢᒍ ᑐᑭᓯᓚᐅᖅᓯᒪᔪᖓ ᑖᓐᓇ ᑐᖅᑯᐃᕕᒃ “ᐸᓐᖓᐃᑦᑎᐊᖅᓯᒪᓐᖏᓗᐊᕐᓂᖓᓂᒃ” ᐊᑐᖅᖢᒍ 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 42.  ᑖᓐᓇ 
ᐊᓯᔾᔨᖅᑕᐅᔭᕆᐊᓕᒃ. 

ᑖᓐᓇ ᒪᐅᓇᑐᐃᓐᓇᖅ ᐅᓂᒃᑳᓕᐅᖅᓯᒪᔪᖅ ᐅᑯᓇᓂ ᑎᑎᕋᐅᓯᕆᒃᑲᓂᖅᑲᐅᔭᕋ ᒪᒃᐱᖅᑐᒐᖅ 13−ᒥ ᐊᒻᒪ 15-16-
ᒥ. 

 

ᒫᓐᓇᕈᓘᓂᐊᖅᑐᖅ ᒪᐅᓇᑐᐃᓐᓇᖅ ᐅᓂᒃᑳᓂᒃ ᓴᖅᑭᑦᑎᓛᓕᕐᒥᔪᒍᑦ 
ᓄᕕᐱᕆ 2023 ᐃᓱᓕᓕᖅᑎᓪᓗᒍ, ᖃᐅᔨᓴᐃᓯᒋᐊᓚᐅᖅᓯᒪᔪᖓ ᓄᓇᕗᑦ ᒐᕙᒪᒃᑯᑦ ᖃᓄᑎᒋ 
ᐅᐸᓗᖓᐃᔭᖅᓯᒪᖕᒪᖔᖏᑦ ᐃᖃᓗᖕᓂ ᑎᑎᖅᑲᓂᐊᕐᕕᒃ ᐊᓯᐊᓄᑦ ᓄᒃᑎᖅᑕᐅᓂᐊᕐᓂᖓᓄᑦ.  
ᖃᐅᔨᓴᐃᓗᐊᓐᖑᐊᓚᐅᖅᑐᖓ ᑎᓴᒪᓂᒃ ᒐᕙᒪᒃᑯᑦ ᐱᓕᕆᕕᖏᓐᓂᒃ ᑲᓐᖑᓇᖅᑑᑎᓂᒃ ᑎᑎᖅᑲᖅᑖᖃᑦᑕᖅᑐᓂᒃ: 

 ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ (ᐋᓐᓂᐊᕕᓕᐊᕈᑏᑦ ᓇᓪᓕᐅᒃᑯᒫᖏᑕ ᐊᐅᒃᑕᔫᖏᑦ) 
 ᐃᓄᓕᕆᔨᒃᑯᑦ (ᓂᖃᐃᓲᑎᓄᑦ ᐃᑲᔫᑏᑦ ᑎᑎᖅᑲᒃᑯᕕᒃᑎᒎᖅᑎᑕᐅᖃᑦᑕᖅᑐᑦ) 
 ᑮᓇᐅᔭᓕᕆᔨᒃᑯᑦ (ᑮᓇᐅᔾᔭᒃᓵᓂᒃ ᑎᑎᖅᑲᒃᑯᕕᒃᑎᒎᖅᑎᑦᑎᖃᑦᑕᖅᑐᑦ) 
 ᐃᖅᑲᓇᐃᔭᖅᑐᓕᕆᔨᒃᑯᑦ (ᐃᖅᑲᓇᐃᔭᖅᑏᑦ ᐃᓂᖅᑎᖅᑕᐅᓂᖏᑦ) 

ᒪᐅᓇᑐᐃᓐᓇᖅ ᐅᓂᒃᑳᓕᐊᒃᑲ ᐊᑐᐃᓐᓇᕈᓛᖅᑐᑦ ᐊᐃᕐᕆᓕᒥ ᒪᐃᒥᓘᓐᓃᑦ 2024-ᒥ. 

2023-24−ᒥ ᕿᒥᕐᕈᓂᕐᒧᑦ ᐅᓂᒃᑳᑦ  
ᑎᑎᕋᕐᕕᑦᑎᓐᓂᓐᖔᖅᑐᑦ ᓴᖅᑭᔮᕐᓂᖅᐹᑦ ᑭᖑᓪᓕᖅᐹᖅᓯᐅᒻᒥᒃ ᐃᓱᒪᓕᐅᕈᑕᐅᔪᑦ, ᑕᐃᔭᐅᒡᒍᓪᓗᑎᒃ ᕿᒥᕐᕈᓂᕐᒧᑦ 
ᐅᓂᒃᑳᑦ. 

ᓲᕐᓗ ᑕᐃᒫᑐᐃᓐᓇᖅ ᐃᖅᑲᖅᑐᐃᔩᑦ ᐃᓱᒪᓕᐅᖃᑦᑕᕐᒪᑕ ᐃᖅᑲᖅᑐᐃᕕᖕᒥ, ᕿᒥᕐᕈᓂᕐᒧᑦ ᐅᓂᒃᑳᑦ 
ᓇᓗᓇᐃᔭᐃᑦᑎᐊᖃᑦᑕᖅᐳᑦ ᖃᓄᐃᑦᑐᓂᒃ ᒪᓕᒐᖅᑎᒎᖅᑐᓂᒃ ᑐᓐᖓᕕᖃᖃᑦᑕᕐᒪᖔᖏᑦ ᐊᒻᒪ ᑕᒪᒃᑯᐊ 
ᐊᑐᖅᑕᐅᕙᒃᖢᑎᒃ ᑲᒪᒋᔭᐅᔪᒧᑦ.  ᐋᖅᑭᒃᓱᐃᖃᑦᑕᖅᑐᑦ ᖃᐅᔨᓵᕕᓂᕐᒥᓂᒃ ᐃᓱᒪᓕᐅᕈᑕᐅᔪᖅ ᓯᕗᓂᒃᓴᒥ 
ᐃᓱᒪᓕᐅᕈᑕᐅᔭᕆᐊᓕᖕᓄᑦ ᐊᑐᖅᑕᐅᒃᑲᓐᓂᕈᓐᓇᕐᓂᐊᕐᒪᑕ, ᐊᒻᒪ ᓂᕆᐅᖕᓂᖃᖅᐳᒍᑦ ᓄᓇᕗᑦ ᒐᕙᒪᒃᑯᑦ 
ᑎᒥᓐᖑᖅᑎᓯᒪᔭᖏᓐᓄᑦ ᐊᑐᖅᑕᐅᓗᑎᒃ.  ᕿᒥᕐᕈᓂᕐᒧᑦ ᐅᓂᒃᑳᑦ ᐊᑐᐃᓐᓇᕈᖅᑎᑕᐅᓯᒪᔪᑦ ᓄᓇᕗᒻᒥ 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐃᑭᐊᖅᑭᕕᒃᑰᕈᑎᖏᑎᒍᑦ (attipp.nu.ca) ᐊᒻᒪ 
ᑲᓇᑕᒥ ᒪᓕᒐᕐᓂᐊᕐᓂᕐᒧᑦ ᑐᓴᐅᒪᔾᔪᑎᓕᕆᕕᐊᑕ ᐃᑭᐊᖅᑭᕕᖓᒍᑦ (canlii.org).  

2023-2024−ᒥ 15−ᖑᓚᐅᖅᐳᑦ ᕿᒥᕐᕈᓂᕐᒧᑦ ᐅᓂᒃᑳᓕᐊᕕᓃᑦ (ᐊᕐᕌᓂ: 26). 

ᓯᒃᑭᑦᑕᖅ 3 ᓇᓗᓇᐃᔭᐃᕗᖅ ᖃᔅᓯᓂᒃ ᐅᓂᒃᑳᓕᐅᖃᑦᑕᖅᓯᒪᖕᒪᖔᖏᓐᓂ ᐊᕐᕌᒍᑕᒫᖅ ᖁᓕᓄᑦ ᐊᕐᕌᒍᓄᑦ.  

ᓯᒃᑭᑦᑕᖅ 3. ᐅᓂᒃᑳᑦ ᕿᒥᕐᕈᔭᐅᓚᐅᖅᑐᑦ ᐅᓄᕐᓂᖏᑦ 

 

 
 

 

 
 
 
 

ᑕᒪᑐᒪᓂ ᐊᕐᕌᒍᒥ, ᐊᑕᐅᓯᐅᓐᖏᑦᑐᓂᒃ ᑲᒪᒋᔭᕆᐊᖃᖅᑕᑦᑎᓐᓂᒃ ᑐᒃᓯᕋᐅᓯᐅᖅᑐᒧᑦ ᑎᒥᓐᖑᖅᑎᑕᐅᓯᒪᔪᒧᓪᓗ 
ᐊᖏᕈᑎᓕᐅᕈᓐᓇᖅᓯᑎᑦᑎᓚᐅᖅᑐᒍᑦ.  “ᐊᑯᓐᓂᖅᓱᖅᑎᐅᓂᕐᒥᒃ” ᑕᒪᓐᓇ ᑕᐃᔭᐅᔪᖅ.  ᑕᒪᒃᑮᒃ ᓇᖕᒥᓂᖅ 
ᐊᖏᕈᑎᓕᐅᕈᓐᓇᖅᓯᑎᓪᓗᒋᑦ, ᕿᒥᕐᕈᓂᕐᒧᑦ ᐅᓂᒃᑳᓂᒃ ᑎᑎᕋᕆᐊᖃᖃᑦᑕᓐᖏᑦᑐᒍᑦ.  ᐊᑯᓐᓂᖅᓱᖅᑎᐅᓪᓗᓂ 
ᐱᐅᓂᖅᐹᖅ, ᓱᑲᓂᖅᐹᖑᓪᓗᓂᓗ ᐊᖏᖃᑎᒌᒍᓐᓇᐃᓪᓕᓂᕐᒥᒃ ᐱᑕᖃᖅᑎᓪᓗᒍ.  ᑕᒪᓐᓇ 
ᐃᓚᒋᔭᐅᑐᐃᓐᓇᕆᐊᖃᖅᐳᖅ, ᐃᓚᖓᒍᑦ, ᖃᓄᐃᒻᒪᑦ ᐅᓂᖏᓐᓂᖅᓴᐅᓚᐅᕐᒪᖔᖏᑦ ᕿᒥᕐᕈᓂᕐᒧᑦ 
ᐅᓂᒃᑳᓕᐊᕕᓃᑦ 2023-2024−ᒥ. 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐅᓂᒃᑳᑦ 
2023-24 15 
2022-23 26 
2021-22 21 
2020-21 27 
2019-20 19 
2018-19 6 
2017-18 27 
2016-17 18 
2015-16 7 
2014-15 10 

ᐊᖏᓂᖅᐹᖑᓚᐅᖅᑐᑦ ᕿᒥᕐᕈᓂᕐᒧᑦ ᐅᓂᒃᑳᑦ 
2023-24. ᒪᓕᒐᓕᐅᕐᕕᖕᒦᑦᑐᑦ ᓵᖁᓕᕆᕙᒃᑲ ᐊᖏᓂᖅᐹᖑᓚᐅᖅᑐᓄᑦ ᕿᒥᕐᕈᓂᕐᒧᑦ ᐅᓂᒃᑳᓕᐊᕆᓚᐅᖅᑕᓐᓄᑦ 
2023-24−ᒥ. 

ᐅᑯᐊ ᐊᖏᓂᖅᐹᖑᔪᒃᓴᐅᕗᑦ ᓴᖅᑭᑦᑎᖕᒪᑕ ᒪᓕᒐᓕᕆᓂᕐᒥᒃ, ᐅᕝᕙᓘᓐᓃᑦ ᓇᓗᓇᐃᖅᓯᖕᒪᑦ 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᔪᐊᖅ ᖃᓄᖅ ᐊᐅᓚᑕᐅᖕᒪᖔᖓ ᓄᓇᕗᑦ ᒐᕙᒪᒃᑯᑦ 
ᐃᓗᐊᓂ. 

 

ᕿᒥᕐᕈᓂᕐᒧᑦ ᐅᓂᒃᑳᖅ 24-252 
ᐃᖅᑲᓇᐃᔭᖅᑏᑦ ᐊᑦᑕᓇᔾᔭᐃᖅᑕᐅᓯᒪᓂᖏᓐᓄᑦ ᑮᓇᐅᔾᔭᒃᓵᖏᓐᓄᓪᓗ ᑲᒥᓴᐃᑦ (Re), 2024 
NUIPC 1 (CanLII) 

ᑕᐃᒪᓐᓇ ᐅᖃᐱᓗᒃᑐᖅ ᑰᑦᑎᕐᒥᒍᑦ ᐋᓐᓂᓚᐅᖅᓯᒪᔪᖅ ᐃᖅᑲᓇᐃᔭᖅᖢᓂ.  ᐃᖅᑲᓇᐃᔭᖅᑏᑦ 
ᐊᑦᑕᓇᔾᔭᐃᖅᑕᐅᓯᒪᓂᖏᓐᓄᑦ ᑮᓇᐅᔾᔭᒃᓵᖏᓐᓄᓪᓗ ᑲᒥᓴᓇᒃᑯᓐᓄᑦ ᑕᑕᑎᖅᓯᓚᐅᖅᓯᒪᔪᖅ.  ᑎᓴᒪᑦ ᐊᕐᕌᒍᑦ 
ᐊᓂᒍᖅᑎᓪᓗᒋᑦ, ᓲᓕ ᑖᓐᓇ ᐅᖃᐱᓗᓚᐅᖅᑐᖅ ᐃᖅᑲᓇᐃᔭᕈᓐᓇᓚᐅᓐᖏᑦᑐᖅ, ᑖᒃᑯᐊᓗ ᐃᖅᑲᓇᐃᔭᖅᑏᑦ 
ᐊᑦᑕᓇᔾᔭᐃᖅᑕᐅᓯᒪᓂᖏᓐᓄᑦ ᑮᓇᐅᔾᔭᒃᓵᖏᓐᓄᓪᓗ ᑲᒥᓴᓇᒃᑯᑦ ᐅᖃᐱᓗᓚᐅᖅᑐᒥᒃ ᐊᐱᕆᓪᓗᑎᒃ 
ᓴᑦᑎᔪᓐᓇᕐᒪᖔᖏᑦ ᑕᓪᓕᒪᓄᑦ ᐊᕐᕌᒍᓄᑦ ᐋᓐᓂᓚᐅᓐᖏᓐᓂᕐᒥᓂ ᐋᓐᓂᐊᕕᐅᑉ ᑎᑎᖅᑲᖁᑎᖏᓐᓂᒃ.  
ᐅᖃᐱᓗᓚᐅᖅᑐᖅ ᐊᖏᖅᑐᖅ, ᑭᓯᐊᓂᓗ ᓴᖅᑭᑦᑎᖁᔨᑐᐃᓐᓇᖅᖢᓂ ᑎᑎᖅᑲᓂᒃ ᑰᑦᑎᕐᒥᓂᒃ ᐱᔾᔪᑎᓕᖕᓂᒃ.  
ᐃᖅᑲᓇᐃᔭᖅᑏᑦ ᐊᑦᑕᓇᔾᔭᐃᖅᑕᐅᓯᒪᓂᖏᓐᓄᑦ ᑮᓇᐅᔾᔭᒃᓵᖏᓐᓄᓪᓗ ᑲᒥᓴᓇᒃᑯᑦ ᐋᓐᓂᐊᕕᐅᑉ 
ᐸᐃᑉᐹᖁᑎᓕᒫᖏᓐᓂᒃ ᓴᖅᑭᑦᑎᔪᒪᓪᓗᑎᒃ, ᐅᖃᐱᓘᑎᖃᓚᐅᖅᑐᕐᓗ ᑕᕝᕙᓐᖓᑦ ᐃᒻᒥᒧᑦ ᒪᓕᒐᓂᒃ 
ᓯᖁᒥᑦᑎᓂᕐᒥᒃ ᐅᖃᐱᓘᑎᖃᓕᖅᖢᓂ.  ᑲᒥᓴᓇ ᐃᓱᒪᓕᐅᓚᐅᖅᑐᖅ ᑖᒃᑯᐊ ᐃᖅᑲᓇᐃᔭᖅᑏᑦ 
ᐊᑦᑕᓇᔾᔭᐃᖅᑕᐅᓯᒪᓂᖏᓐᓄᑦ ᑮᓇᐅᔾᔭᒃᓵᖏᓐᓄᓪᓗ ᑲᒥᓴᓇᒃᑯᑦ ᓯᖁᒥᑦᑎᓚᐅᕐᓂᕋᖅᖢᓂ ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᔪᐊᑉ ᐃᓗᐊᓃᑦᑐᒥᒃ ᓈᓴᐅᑎᓕᒃ 40−ᒥᒃ, ᐊᒻᒪ ᐃᖅᑲᓇᐃᔭᖅᑏᑦ 
ᐊᑦᑕᓇᔾᔭᐃᖅᑕᐅᓯᒪᓂᖏᓐᓄᑦ ᑮᓇᐅᔾᔭᒃᓵᖏᓐᓄᓪᓗ ᑲᒥᓴᓇᒃᑯᑦ ᐊᑐᐊᒐᖓᓐᓂᒃ ᐃᒻᒥᒧᑦ ᑐᕌᖓᔪᑦ 
ᓴᐳᒻᒥᐅᓴᖅᑕᐅᓯᒪᔭᕆᐊᖃᕐᓂᖏᓐᓂᒃ.  ᐅᖃᐱᓘᑎᓕᐅᑉ ᐃᒻᒥᒨᖓᔪᖁᑎᖏᑦ 
ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓂᒃ ᓯᖁᒥᑦᑎᓚᐅᖅᑐᑦ. 

ᖃᓄᐃᒻᒪᑦ ᐅᓇ ᐃᓱᒪᓕᐅᕈᑕᐅᓂᖓ ᐱᕐᔪᐊᖑᕙ? ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᐱᖁᔭᕐᔪᐊᖅ ᐅᖃᖅᓯᒪᕗᖅ ᓄᓇᕗᑦ ᒐᕙᒪᒃᑯᑦ ᐃᒻᒥᒨᖓᔪᓂᒃ ᐸᐃᑉᐹᓂᒃ ᑲᑎᖅᓱᐃᔭᕆᐊᖃᕐᓂᖏᓐᓂᒃ ᑭᓯᐊᓂ 
ᑕᐃᒪᐃᑦᑕᕆᐊᖃᕈᑎᒃ.  ᐅᑯᐊ ᐃᓱᒪᓕᐅᕈᑏᑦ ᐃᖅᑲᐃᑎᑦᑎᒃᑲᓐᓂᕆᐊᖅᐳᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓂᒃ 
ᑭᓱᒥᒃ ᐱᔾᔪᑎᖃᕐᓗᑎᒃ ᐃᒻᒥᒨᖓᔪᑦ ᐊᑑᑎᖃᕐᒪᖔᖏᑦ ᑲᑎᖅᓱᐃᒋᐊᓚᐅᓐᖏᓐᓂᕐᒥᓂᒃ.  

ᕿᒥᕐᕈᓂᕐᒧᑦ ᐅᓂᒃᑳᖅ 23-245 
ᒐᕙᒪᓕᕆᔨᒃᑯᑦ ᐊᒻᒪ ᖁᓕᓪᓗ ᒪᕐᕉᒡᓗ ᐊᓯᖏᑦ ᒐᕙᒪᒃᑯᓐᓄᑦ ᑎᒥᓐᖑᖅᑎᑕᐅᓯᒪᔪᑦ (Re), 
2023 NUIPC 12 (CanLII) 

ᑲᒥᓴᓇ ᐱᒋᐊᖅᑎᑦᑎᓚᐅᖅᐳᖅ ᕿᒥᕐᕈᓂᕐᒥᒃ ᓄᓇᕗᑦ ᒐᕙᒪᒃᑯᑦ ᖃᕆᓴᐅᔭᓕᕆᔾᔪᑎᖏᓐᓂᒃ, ᑕᐃᔭᖅ Y-
drive−ᒥᒃ.  ᑲᒥᓴᓇ ᐊᐱᕆᓚᐅᖅᑐᖅ ᖁᓕᓗ ᐱᖓᓱᓂᒃ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓂᒃ 
ᖃᐅᔨᓴᐃᖁᓪᓗᓂᒋᑦ ᖃᕆᓴᐅᔭᓕᕆᔾᔪᑎᖏᓐᓂᒃ ᖃᓄᑎᒋ ᐃᒻᒥᒨᖓᔪᑦ ᓯᖁᒥᑕᐅᔪᓐᓇᕐᓂᖏᑦ 
ᐅᓗᕆᐊᓇᖅᑎᒋᖕᒪᖔᖏᑦ.  ᑖᒃᑯᐊᓕᒫᖅ ᖁᓕᑦ ᐱᖓᓱᓪᓗ ᖃᕆᓴᐅᔭᓕᕆᔾᔪᑎᒥᖕᓂᒃ 
ᖃᐅᔨᓴᐃᔪᓐᓇᐅᓚᐅᖅᑐᑦ ᐊᒻᒪ ᑲᒥᓴᓇᒧᑦ ᐅᓂᒃᑲᐅᑎᕆᓪᓗᓂᒋᑦ.  ᑲᒥᓴᓇ ᑐᑭᓯᓚᐅᖅᑐᖅ ᑖᒃᑯᐊ 
ᖃᕆᓴᐅᔭᒃᑰᕈᓐᓇᐅᑏᑦ ᐊᖑᒻᒪᑎᓐᖏᓐᓂᖏᓐᓂᒃ “ᐸᓐᖓᐃᖅᓯᒪᑦᑎᐊᓐᖏᓐᓂᖏᓐᓂᒃ, ᒪᓕᒃᖢᒍ 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᔪᐊᑉ ᐃᓗᐊᓃᑦᑐᖅ 42 ᐊᑐᖅᖢᒍ, ᐊᒻᒪ 
ᐊᑐᓕᖁᔭᓕᐅᖅᖢᓂ ᐃᒻᒥᒨᖓᔪᑦ ᓯᖁᒥᑕᐅᓴᕋᐃᓐᖏᓐᓂᖅᓴᐅᓂᐊᕐᒪᑕ ᑖᒃᑯᓇᓂ ᖃᕆᓴᐅᔭᒃᑰᕈᓐᓇᐅᑎᓂ. 

ᖃᓄᐃᒻᒪᑦ ᐅᓇ ᐃᓱᒪᓕᐅᕈᑕᐅᓂᖓ ᐱᕐᔪᐊᖑᕙ? ᓄᓇᕗᑦ ᒐᕙᒪᒃᑯᑦ ᐱᔭᒃᓴᖅᑖᖅᑎᑕᐅᓯᒪᕗᑦ ᐃᒻᒥᒨᖓᔪᑦ 
ᑲᒪᒋᔭᐅᑦᑎᐊᕆᐊᖃᕐᓂᖏᓐᓂᒃ.  ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᓄᓇᕗᒻᒥᐅᑦ ᐃ;ᒻᒥᒨᖓᔪᖁᑎᖏᓐᓂᒃ 
ᑭᓯᐊᓂ ᑕᑯᔪᓐᓇᕐᓗᑎᒃ ᑕᐃᒪᐃᑦᑕᕆᐊᖃᕈᑎᒃ ᑭᓯᐊᓂ ᐃᖅᑲᓇᐃᔮᓂ ᐱᔾᔪᑎᒋᓪᓗᒍ.  ᑖᒃᑯᐊ 
ᖃᕆᓴᐅᔭᒃᑰᕈᓐᓇᐅᑏᑦ ᐸᓐᖓᐃᖅᓯᒪᓐᖏᓗᐊᖅᑐᑦ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐃᒻᒥᒨᖓᔪᓂᒃ 
ᑕᑯᔪᒪᑐᐊᕈᑎᒃ ᑕᑯᔪᓐᓇᖅᑐᑦ ᐃᖅᑲᓇᐃᔮᖓᓅᓐᖏᒃᑲᓗᐊᖅᑎᓪᓗᒍ.  ᓄᓇᕗᑦ ᒐᕙᒪᒃᑯᑦ 
ᖃᕆᓴᐅᔭᒃᑰᕈᓐᓇᐅᑎᓕᒫᖏᑦ ᐋᖅᑭᒃᑕᐅᓯᒪᔭᕆᐊᓕᒃ ᐃᒻᒥᒨᖓᔪᑦ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓂᒃ. 

 

ᕿᒥᕐᕈᓂᕐᒧᑦ ᐅᓂᒃᑳᖅ 23-244 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᐊ (Re), 2023 NUIPC 11 (CanLII) 

ᑕᐃᓐᓇ ᑐᒃᓯᕋᐅᓯᐅᖅᑐᖅ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᓚᐅᖅᓯᒪᔪᖅ ᐃᖅᑲᓇᐃᔭᖃᑦᑕᕐᓂᖏᑦᑕ 
ᑎᑎᖅᑲᖁᑎᖏᑦ ᐱᔭᕐᓂᓐᖏᑦᑑᓪᓗᑎᒃ ᑎᑎᕋᖅᓯᒪᓪᓗᑎᒃ.  ᐃᓘᓐᓇᖏᓐᓂᒃ ᐃᖅᑲᓇᐃᔭᖅᑐᓕᕆᓂᕐᒧᑦ 
ᐱᓕᕆᕕᐅᑉ ᑖᒃᑯᓄᓐᖔᖅᑐᓂᒃ ᐃᓘᓐᓇᖏᓐᓂᒃ ᐱᔪᒪᓚᐅᖅᓯᒪᔪᖅ.  ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒪᕐᒥᒃ 
ᐱᔪᒪᓂᖓ ᐅᖃᐅᓯᕆᔭᐅᕈᓘᔭᓕᓚᐅᖅᓯᒪᔪᖅ.  ᑐᒃᓯᕋᐅᑏᑦ ᖃᐃᑕᐅᓚᐅᕐᓂᖓ ᐊᓂᒍᖅᓯᒪᓕᖅᑎᓪᓗᒍ ᖁᓕᓄᑦ 
ᑕᖅᑭᓄᑦ, ᐃᖅᑲᓇᐃᔭᖅᑐᓕᕆᔨᒃᑯᑦ ᖃᓄᐃᑦᑐᑐᐃᓐᓇᕐᓂᒃ ᑎᑎᖅᑲᖁᑎᓂᒃ ᓴᖅᑭᑦᑎᓚᐅᓐᖏᑦᑐᑦ ᐃᓱᓕᕝᕕᐊᓗ 
ᐅᖓᕙᕆᐊᖅᑕᐅᔪᒪᓯᒪᓐᖏᖢᓂ.  ᑲᒥᓴᓇ ᐱᖁᔭᖅᑎᒍᑦ ᐱᔾᔪᑎᒃᓴᖅᓯᐊᖅᓯᒪᓐᖏᑦᑐᖅ ᑕᐃᒫᑎᒋᐊᓗᒃ 
ᑐᒃᓯᕋᐅᓯᐊᓂᒃ ᓴᖅᑭᑦᑎᓚᐅᓐᖏᒻᒪᑕ, ᐊᒻᒪ ᐊᑐᓕᖁᔭᓕᐅᖅᖢᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᑐᒃᓯᕋᐅᓯᐊᕕᓂᕐᓂᒃ 
ᓴᖅᑭᑦᑎᖁᓪᓗᒋᑦ ᐅᕝᕙᓘᓐᓃᑦ ᒪᓕᒋᐊᓕᖕᓂᒃ ᒪᓕᒡᓗᑎᒃ ᑭᖑᕙᖅᓯᒪᓗᐊᕐᓂᖏᑦ ᐱᔾᔪᑎᒋᓪᓗᒍ. 

ᖃᓄᐃᒻᒪᑦ ᐅᓇ ᐃᓱᒪᓕᐅᕈᑕᐅᓂᖓ ᐱᕐᔪᐊᖑᕙ? ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᐱᖁᔭᕐᔪᐊᖅ ᓄᓇᕗᑦ ᒐᕙᒪᒃᑯᖏᓐᓄᑦ ᒪᓕᒐᕆᔭᐅᕗᖅ.  ᑕᐃᒪᓐᓇ ᐃᓱᒪᓕᐅᕈᑎᖃᖅᐳᖓ ᒐᕙᒪᒃᑯᓐᓄᑦ 
ᑎᒥᓐᖑᖅᑎᑕᐅᓯᒪᔪᑦ ᒪᓕᒐᓂᒃ ᒪᓕᒋᐊᖃᕐᒪᑕ.  ᑐᒃᓯᕌᕆᔭᖅ ᐱᔭᕐᓂᓐᖏᒃᑲᓗᐊᖅᑎᓪᓗᒍ, ᐱᓕᕆᕕᒃ 
ᑐᒃᓯᕌᕕᓂᕐᓂᒃ “ᖁᓕᕈᐊᕐᒧᐊᖅᓯᑐᐃᓐᓇᕆᐊᖃᓐᖏᓚᑦ” ᑲᒪᒋᔭᐅᔭᕆᐊᖃᓕᖅᐸᑦ ᑭᓯᐊᓂ ᑲᒪᒋᓕᕐᓗᒍ.  

 

ᕿᒥᕐᕈᓂᕐᒧᑦ ᐅᓂᒃᑳᖅ 23-243 
ᒪᓕᒐᓕᕆᔨᒃᑯᑦ ᐱᓕᕆᕕᐊ (Re), 2023 NUIPC 10 (CanLII) 

ᒪᓕᒐᓕᕆᔨᒃᑯᑦ ᐱᓕᕆᕕᐊ ᓈᓴᐅᑎᓕᒃ 53−ᒥᒃ ᐊᑐᖅᖢᑎᒃ ᐃᒃᓯᓐᓇᐃᔾᔪᒻᒥᒃ ᐱᑎᑕᐅᔪᒪᓚᐅᖅᑐᖅ 
ᑐᒃᓯᕌᖃᖅᑐᖃᕋᓗᐊᖅᑎᓪᓗᒍ.  ᑲᒥᓴᓇ ᐃᓱᒪᒃᓴᖅᓯᐅᕈᑎᖃᖅᐳᖅ ᑐᒃᓯᕌᖃᓚᐅᖅᑐᖅ ᑭᓱᓂᒃ 
ᑐᒃᓯᕌᖃᓚᐅᕐᒪᖔᖓ ᐊᒻᒪ ᖃᔅᓯᐊᖅᑕᖅᖢᓂ ᑐᒃᓯᕌᖃᖃᑦᑕᖅᓯᒪᖕᒪᖔᖓ, ᐊᒻᒪ ᕿᒥᕐᕈᓇᓚᐅᕆᓪᓗᓂ 
ᑐᒃᓯᕋᐅᓯᐅᖅᑐᖅ ᖃᔅᓯᐊᖅᑕᖅᖢᓂ ᐅᖃᓪᓚᖃᑎᖃᖃᑦᑕᓚᐅᕐᒪᖔᖓ ᐊᒻᒪ ᑭᓱᓂᒃ ᑐᒃᓯᕌᖃᖃᑦᑕᓚᐅᕐᒪᖔᖓ, 
ᐊᒻᒪ ᐃᓱᒪᓕᐅᓚᐅᖅᖢᓂ ᓈᓴᐅᑎᓕᒃ 53 ᒪᓕᒃᑕᐅᑦᑎᐊᓚᐅᕐᓂᖏᓐᓂᒃ.  ᒪᓕᒐᓕᕆᔨᒃᑯᑦ ᐃᒃᓯᓐᓇᐃᔪᓐᓇᖅᑐᖅ 
ᑐᒃᓯᕌᕕᓂᓕᕆᔪᓂᒃ ᐱᔭᕇᖅᑕᐅᓯᒪᓐᖏᑦᑐᓂᒃ ᐊᒻᒪ ᐅᖃᓪᓚᖃᑎᒋᒋᐊᑐᓐᖏᖢᓂᐅᒃ ᑕᐃᓐᓇ ᑐᒃᓯᕌᖃᓚᐅᖅᑐᖅ 
ᑕᒪᒃᑯᐊ ᒥᒃᓵᓄᑦ.  ᒪᓕᒐᓕᕆᔨᒃᑯᑦ ᐃᒃᓯᓐᓇᐃᔪᓐᓇᕐᒥᔪᖅ ᓯᕗᓂᒃᓴᒥ ᑐᒃᓯᕌᕆᔭᐅᔫᒐᓗᐊᓂᒃ, ᑭᓯᐊᓂ ᑕᐃᓐᓇ 
ᑐᒃᓯᕌᖃᓚᐅᖅᑐᖅ ᓯᕗᕐᖓᓂ ᐊᖏᖅᑕᐅᒃᐸᑦ ᑲᒥᓴᓇᒧᑦ.  ᐊᑕᐅᓯᑐᐊᕐᒥᒃ ᑐᒃᓯᕌᕐᒥᒃ ᑭᓯᐊᓂ 
ᐊᖏᖅᑕᐅᖃᑦᑕᕐᓂᐊᖅᑐᖅ ᐊᑐᓂ ᑐᒃᓯᕌᕆᔭᖏᓐᓂ.  ᐃᒃᓯᓐᓇᐃᔪᓐᓇᕐᓂᕐᒥᒃ ᐱᔪᓐᓇᐅᑎᑖᕆᓚᐅᖅᑕᖓ 
ᐃᓱᓕᓐᓂᐊᖅᑐᖅ 2025 ᐃᓱᐊᓂ. 

ᖃᓄᐃᒻᒪᑦ ᐅᓇ ᐃᓱᒪᓕᐅᕈᑕᐅᓂᖓ ᐱᕐᔪᐊᖑᕙ? ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᐱᖁᔭᕐᔪᐊᖅ ᐅᖃᖅᓯᒪᕗᖅ ᓄᓇᕗᒻᒥᐅᑦ ᐱᔪᓐᓇᐅᓂᖃᕐᓂᕋᖅᖢᒋᑦ ᐸᐃᑉᐹᓂᒃ ᓄᓇᕗᑦ ᒐᕙᒪᒃᑯᑦ ᐸᐸᑕᖏᓐᓂᒃ 
ᐱᔪᓐᓇᕐᓂᕋᖅᑕᐅᓪᓗᓂ, ᑭᓯᐊᓂ ᑭᒡᓕᓕᐅᖅᑕᐅᓯᒪᔪᖅ.  ᑕᐃᒪᐃᒃᑲᓗᐊᖅᑎᓪᓗᒍ, ᐃᓛᓐᓂ ᑐᒃᓯᕌᓕᒃ 
ᐅᖓᑕᐅᑎᓗᐊᖅᑐᐊᓗᖕᓂᒃ ᑐᒃᓯᕌᖃᕈᓐᓇᖅᑐᖅ.  ᓈᓴᐅᑎᓕᒃ 53 ᐱᔪᓐᓇᖅᑎᑦᑎᕗᖅ ᒐᕙᒪᒃᑯᑦ 
ᑎᒥᓐᖑᖅᑎᓯᒪᔭᖏᑦ ᑲᒥᓴᓇᒧᑦ ᑐᒃᓯᕋᐅᓯᐅᕈᓐᓇᖅᑐᑦ ᑐᒃᓯᕌᕆᔭᐅᔫᒐᓗᐊᖅ ᐃᒃᓯᓐᓇᕈᓐᓇᕐᓗᒍ.  ᑕᒪᓐᓇ 
ᐃᓱᒪᓕᐊᕋ ᓈᓴᐅᑎᓕᒃ 53 ᐊᑐᖅᑕᐅᓂᖓ ᑐᖏᓕᕆᔭᐅᑐᐃᓐᓇᖅᐳᖅ ᐊᕐᕌᒍᑦ 25 ᐊᑐᖅᑎᓪᓗᒋᑦ. 

ᐊᑐᓕᖁᔭᐃᑦ ᐊᖏᖅᑕᐅᓚᐅᓐᖏᑦᑐᑦ 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 68(1) ᐅᖃᖅᓯᒪᕗᖅ 
ᒪᓕᒐᓕᐅᕐᕕᖕᒧᑦ ᑐᓂᓯᖃᑦᑕᕆᐊᖃᕐᓂᕋᐃᓪᓗᓂ ᑐᓴᐅᒪᔾᔪᑎᓂᒃ ᕿᒥᕐᕈᓂᕐᒧᑦ ᐅᓂᒃᑳᑦ ᐱᔾᔪᑎᒋᓪᓗᒋᑦ, ᑖᓐᓇᓗ 
ᑎᒥᐅᔫᑉ ᐊᖓᔪᖅᑳᖓ ᐊᖏᖅᓯᓐᖏᓐᓂᖅᐸᑦ ᑲᒥᓴᓇᐅᑉ ᐊᑐᓕᖁᔭᓕᐊᖏᓐᓂᒃ. 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᔪᐊᑉ ᐅᖃᖅᓯᒪᕗᖅ ᑎᒥᓐᖑᖅᑎᑕᐅᓯᒪᔫᑉ ᐊᖓᔪᖅᑳᖓ 
(ᒥᓂᔅᑕᐅᒡᒍᔪᖅ) ᑭᐅᔭᕆᐊᖃᖅᖢᓂ ᕿᒥᕐᕈᓂᕐᒧᑦ ᐅᓂᒃᑳᓕᐊᕕᓂᕐᒧᑦ.  ᑖᓐᓇ ᐊᖓᔪᖅᑳᖅ ᑲᒥᓴᓇᐅᑉ 
ᐊᑐᓕᖁᔭᓕᐊᕕᓂᖏᓐᓂᒃ ᐊᖏᕆᐊᑐᓐᖏᑦᑐᖅ.  ᑖᓐᓇ ᐊᖓᔪᖅᑳᖅ ᖃᓄᑐᐃᓐᓇᖅ ᐃᓱᒪᓕᐅᕈᓐᓇᖅᐳᖅ 
ᓈᒻᒪᒐᓱᒋᔭᒥᓂᒃ.  ᒥᓂᔅᑕᓕᒫᑦ ᑭᒡᒍᑎᖏᑦ ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 
ᐃᑭᐊᖅᑭᕕᖏᑎᒍᑦ ᓴᖅᑭᔮᖅᑎᑕᑦ. 

ᐊᕐᕌᒍᒥ ᐊᓂᒍᖅᓯᒪᔪᒥ, ᐊᑕᐅᓯᑐᐊᕐᒥᒃ ᐊᑐᓕᖁᔭᓕᐊᕕᓂᓐᓂᒃ ᐃᓗᐊᒃᑲᓂᒃ ᐊᖏᖅᑕᐅᓯᒪᓐᖏᑦᑐᑦ. 

 

ᕿᒥᕐᕈᓂᕐᒧᑦ ᐅᓂᒃᑳᖅ 23-245 
ᒐᕙᒪᓕᕆᔨᒃᑯᑦ ᐊᒻᒪ ᖁᓕᓪᓗ ᒪᕐᕈᒡᓗ ᐊᓯᖏᑦ ᒐᕙᒪᒃᑯᑦ ᑎᒥᓐᖑᖅᑎᑕᐅᓯᒪᔪᑦ (Re), 
2023 NUIPC 12 (CanLII) 

ᑖᓐᓇ ᓇᐃᓈᖅᖢᒍ ᐅᓂᒃᑲᐅᓯᕆᖅᑲᐅᔭᕋ ᐊᖏᓂᖅᐹᑦ ᐃᓱᒪᓕᐅᕈᑕᐅᓚᐅᖅᑐᓂ.  ᐃᒻᒥᒧᑦ ᐅᓗᕆᐊᓇᕈᑎᓂᒃ 
ᐅᖃᐅᓯᖃᖅᑲᐅᔪᖓ ᐱᔾᔪᑎᒋᓪᓗᒋᑦ ᓄᓇᕗᑦ ᒐᕙᒪᒃᑯᑦ ᖃᕆᓴᐅᔭᒃᑰᕈᓐᓇᐅᑎᖏᑦ.  ᑖᓐᓇ ᒐᕙᒪᒃᑯᑦ 
ᖃᕆᓴᐅᔭᒃᑰᕈᓐᓇᐅᑖ ᐸᓐᖓᐃᖅᓯᒪᓐᖏᓗᐊᖅᑐᖅ ᐊᑐᖅᖢᒍ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 42.  ᐱᖓᓲᔪᖅᑐᓂᒃ ᐊᑐᓕᖁᔭᓕᐅᓚᐅᖅᑐᖓ. 

ᐊᑐᓕᖁᔭᒃᑲ ᑭᐅᓪᓗᓂᒋᑦ, ᒐᕙᒪᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ (ᓯᕗᓕᖅᑎ) ᓴᖅᑭᑦᑎᓚᐅᖅᓯᒪᔪᖅ 
ᐃᓱᒪᓕᐅᕈᑎᒥᑕ ᑎᑎᖅᑲᖏᓐᓂᒃ ᐊᐅᒡᒍᓯ 31, 2023−ᒥ.  ᒥᓂᔅᑕᐅᑉ ᐃᓱᒪᓕᐊᖓ ᓴᖅᑭᑕᐅᓚᐅᖅᑐᖅ 
ᑭᒡᒐᖅᑐᖅᑕᐃᓐᓇᕆ15ᓗᓂᒋᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ Y-drive-ᒥᒃ ᐊᑐᖃᑦᑕᖅᑐᑦ.  ᒥᓂᔅᑕᐅᑉ 
ᐃᓱᒪᓕᐅᕈᑖᑕ ᑎᑎᖅᑲᖏᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐃᑭᐊᖅᑭᕕᖓᒍᑦ 
ᑕᑯᔭᐅᔪᓐᓇᖅᑐᑦ. 

ᒥᓂᔅᑕᐅᑉ ᐃᓱᒪᓕᐅᕈᑖ ᐃᓘᓐᓇᖏᑦ ᑕᑯᓐᓇᖅᖢᒋᑦ, ᐊᑐᓕᖁᔭᓐᓂᒃ ᐃᑲᔪᖅᓱᐃᓚᐅᖅᑐᖅ, ᑭᓯᐊᓂᓗ ᐊᑕᐅᓯᕐᒥᒃ 
ᐊᖏᖃᑎᖃᓐᖏᑉᐸᓗᓚᐅᖅᑐᖅ.  ᐊᑐᓕᖁᔭᓕᐅᓚᐅᖅᑐᑦ ᐊᑐᓂ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ 
ᓇᓗᓇᐃᖅᓯᓗᑎᒃ ᐃᖅᑲᓇᐃᔮᒥᒃ ᐃᒻᒥᒧᑦ ᑐᕌᖓᔪᓂᒃ ᑲᒪᔨᓪᓗᐊᑕᐅᓂᐊᖅᑐᓂᒃ.  (ᑐᑭᓯᓇᑦᑎᐊᕐᓂᐊᕋᒥ, 
ᐊᑐᓕᖁᔭᓕᐅᓚᐅᖅᑐᑦ ᓄᑖᒥᒃ ᐃᖅᑲᓇᐃᔮᒥᒃ ᓴᖅᑭᑦᑎᖁᔨᓪᓗᖓ; ᐃᒪᐃᓕᓇᓱᖔᖅᑐᖓ 
ᐊᖓᔪᖅᑲᐅᑕᐅᓕᕇᖅᑐᒥᒃ ᑕᐃᒪᐃᑦᑐᓕᕆᔨᑖᖁᓪᓗᒍ.) 

 



ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 
2023-24−ᒥ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 

16 

 ᒥᓂᔅᑕᐅᑉ ᑭᒡᒍᑎᖏᑦ ᐃᒪᐃᓕᖓᓚᐅᖅᑐᑦ: 

ᖃᐅᔨᒪᒐᓗᐊᖅᑎᓪᓗᑕ ᖃᓄᑎᒋ ᐱᕐᔪᐊᖑᖃᑦᑕᕐᒪᖔᖏᑦ ᐊᑐᑲᐃᓐᓇᖅᑐᒃᓴᑦ, 
ᐊᖓᔪᖅᑲᐅᑕᐅᖃᑕᐅᔪᒥᒃ ᖃᕆᓴᐅᔭᓕᕆᔾᔪᑎᓂᒃ ᑲᒪᔨᐅᓂᐊᖅᑐᒥᒃ ᐃᒻᒥᒨᖓᔪᑦ ᐱᔾᔪᑎᒋᓪᓗᒋᑦ, 
ᐊᒻᒪ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᓕᒫᖏᓐᓂᒃ ᐱᑕᖃᓕᕐᓗᓂ, ᐱᔭᕐᓂᓐᖏᔾᔪᑎᖃᐅᖅᑐᖅ.  
ᐊᑕᐅᓯᐅᓐᖏᑦᑐᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ, ᐃᖅᑲᓇᐃᔭᖃᑎᖃᖅᖢᓂ ᓄᓇᓕᖕᓂ 
ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᖃᕆᓴᐅᔭᓕᕆᔨᖏᓐᓂᒃ, ᓇᓗᓇᐃᖅᓯᓯᒪᓕᖅᑐᑦ 
ᖃᓄᐃᓕᐅᕈᓐᓇᓐᖏᑎᑕᐅᓂᖏᑦ ᒫᓐᓇ ᐱᖁᑎᖏᑦ ᑕᐃᒪᐃᑦᑑᑎᓪᓗᒋᑦ. 

ᖃᐅᔨᒪᓪᓗᑕ ᓵᑕᒃᓴᐅᓂᐅᑉ ᐱᕐᔪᐊᖑᓂᖓᓂᒃ ᐊᒻᒪ ᐊᖏᖅᓯᒪᑦᑎᐊᕐᓂᖅ 
ᐅᖃᐅᓯᕆᔭᐅᖏᓐᓇᕆᐊᖃᕐᓂᖓᑕ, ᐊᒻᒪ ᖃᓄᖅ ᑎᒥᓐᖑᖅᑎᑕᐅᓯᒪᔪᑦ ᖃᓄᖅ ᑕᒪᒃᑯᓂᖓ 
ᐋᖅᑭᒃᓯᒋᐊᕈᓐᓇᕐᓂᖏᓐᓂᒃ.  ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑐᑭᒧᐊᒃᑏᑦ 
ᑲᑎᒪᔨᕋᓛᖏᑦ ᐃᖅᑲᓇᐃᔭᖃᑎᖃᐃᓐᓇᕐᓂᐊᖅᑐᑦ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 
ᖃᕆᓴᐅᔭᓕᕆᔨᖏᓐᓂᒃ, ᖃᓄᒃᑲᓐᓂᖅ ᐊᓯᐊᒍᖔᖅ ᐱᓕᕆᔪᓐᓇᕐᓂᐊᕐᒪᖔᖏᑦ ᐊᒻᒪ ᐊᑐᓂ 
ᑎᒥᓐᖑᖅᑎᑕᐅᓯᒪᔪᑦ ᓇᓗᓇᐃᖅᑕᕕᓂᖏᓐᓂᒃ ᑕᒪᕐᒥᒃ ᐊᑐᓕᕈᓐᓇᕐᓂᐊᕐᒪᖔᖏᑦ. 

ᑖᓐᓇ ᑭᐅᔾᔪᑖ ᑐᑭᓯᕙᕋ ᒥᓂᔅᑕ ᐊᑐᓕᖁᓕᐊᓐᓂᒃ ᐊᖏᖅᓯᓐᖏᑦᑐᖅ, ᓇᓗᓇᐃᖅᓯᖁᔨᔪᖅ ᐊᑐᓂ 
ᑎᒥᓐᖑᖅᑎᑕᐅᓯᒪᔪᑦ ᐃᒻᒥᒨᖓᔪᓄᑦ ᓵᑕᒃᓴᐅᖃᑦᑕᕐᓂᐊᕐᓂᖏᑦ ᖃᕆᓴᐅᔭᓕᕆᔾᔪᑎᒃᑯᑦ. 

ᐃᓱᒪᓕᑦᑎᓇᓱᖕᓂᓐᓂ ᓯᕗᓪᓕᐅᑎᓯᒪᔭᒃᑲ 
ᐊᕐᕌᓂ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂ ᓇᓗᓇᐃᖅᓯᓚᐅᖅᓯᒪᔪᖓ ᐱᖓᓲᔪᖅᑐᓂᒃ ᓯᕗᓪᓕᐅᔾᔨᓯᒪᓂᕋᖅᖢᖓ. 
ᐅᑯᓇᓂ ᑕᐃᒃᑲᓐᓂᕐᓂᐊᖅᐸᒃᑲ. 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᓂᕋ ᐱᒋᐊᓚᐅᖅᑐᖅ ᔭᓄᐊᕆ 11, 2021-ᒥᑦ ᔭᓄᐊᕆ 
10, 2026-ᒧᑦ ᑎᑭᖢᒍ. ᐃᓱᓕᓐᓇᓱᖕᓂᓐᓂ ᐅᑯᐊ ᐱᖓᓲᔪᖅᑐᑦ ᐱᔭᕇᕈᒪᔭᒃᑲ: 

 ᐊᐅᓚᑦᑎᓗᖓ ᑎᑎᕋᕐᕕᖕᒥᒃ ᐊᐅᓚᑦᑎᐊᖅᑐᒥᒃ ᕿᓚᒻᒥᐅᔪᒃᑯᓪᓗ ᐃᓱᒪᓕᐅᕐᕕᐅᓗᓂ, ᐊᐅᓚᓂᖃᕐᓗᓂ 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑑᑎᑦᑎᓂᕐᒧᓪᓗ ᑲᒪᔨᐅᓗᑎᒃ ᑕᒪᒃᑮᖕᓄᑦ ᓄᓇᕗᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᓄᑦ ᓄᓇᕗᒻᒥᐅᓄᓪᓗ. 

 ᐋᖅᑭᒋᐊᖅᑕᐅᓗᓂ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᔪᐊᖅ ᑲᒥᓴᓇ 
ᐱᔪᓐᓇᕐᓂᖅᑖᕈᓐᓇᕐᓂᐊᕐᒪᑦ ᓴᖅᑭᑦᑎᖁᔨᔪᓐᓇᕐᓂᕐᒥᒃ ᑎᑎᖅᑲᓂᒃ. ᑕᐃᒪᐃᑦᑐᓐᓇᖅᑐᖅ ᐊᒻᒪ 
ᒫᓐᓇᑦᓴᐅᑎᒋ ᐋᖅᑭᒃᑕᐅᒋᐊᖃᖅᖢᓂ. ᑲᓇᑕᒥ ᒐᕙᒪᖃᕐᕖᑦ ᓇᑉᐸᓪᓗᐊᖏᑦ ᑕᐃᒪᓐᓇ 
ᐱᔪᓐᓇᕐᓂᖃᖅᑎᑦᑎᓕᕇᖅᑐᑦ, 2021-ᒥᓗ ᓄᓇᑦᓯᐊᖅ ᑕᐃᒪᐃᓕᑎᑦᑎᓚᐅᖅᖢᑎᒃ. ᑕᒪᓐᓇ ᐋᖅᑭᒋᐊᕈᑦ 
ᐱᔭᕐᓂᖅᑐᖅ, ᐊᑐᓯᑲᐅᑎᒋᔪᓐᓇᖅᖢᓂ, ᐱᕐᔪᐊᖑᓪᓗᓂ ᐊᒻᒪ ᐱᐅᓂᖅᓴᒥ ᐊᐅᓚᑕᐅᔪᓐᓇᖅᓯᓂᐊᖅᑐᖅ 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᔪᐊᖅ ᓄᓇᕗᒻᒥ. 

 ᕿᒥᕐᕈᓗᒍ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᔪᐊᖅ. ᓄᓇᕗᑦ ᓱᓕ 
ᓯᕗᓪᓕᖅᐹᖅᓯᐅᑎᓂᒃ ᐱᖁᔭᕐᔪᐊᕐᓂᒃ ᒪᓕᒃᑐᑦ. ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᐱᖁᔭᕐᔪᐊᖅ ᐊᕗᑎᓚᐅᓐᖏᓐᓂᑦᑎᓐᓂ ᐊᑐᓕᓚᐅᖅᓯᒪᔪᖅ. ᐅᓪᓗᒥᐅᓕᖅᑐᖅ ᓈᒻᒪᒍᓐᓃᖅᑐᖅ ᒫᓐᓇ 
ᒐᕙᒪᕗᑦ ᐅᐊᔭᓅᖅᑐᓪᓗ ᐅᓪᓗᒥᓯᐅᑕᐅᓕᕐᓂᖓ ᐱᔾᔪᑎᒋᓪᓗᒍ. 

 ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᑐᐃᓐᓇᑦᑎᐊᖅᑐᒥᒃ ᐱᖁᔭᕐᔪᐊᕐᒥᒃ ᐊᑐᓕᖅᑎᑦᑎᓗᑕ.  ᑕᒪᓐᓇ 
ᐃᒻᒫᓗᒃ ᐊᑐᓕᖁᔭᓕᐊᕆᔭᐅᓚᐅᖅᓯᒪᔪᖅ ᑲᒥᓴᓇᐅᓚᐅᖅᓯᒪᔪᒧᑦ.  ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᐱᖁᔭᕐᔪᐊᖅ ᒫᓐᓇ ᐊᑑᑎᖃᕈᓐᓃᖅᑐᖅ ᐱᓕᕆᐊᖃᕈᑎᒋᓇᓱᒃᖢᒍ 
ᑐᓴᐅᒪᔾᔪᑎᓂᒃ ᑲᓐᖑᓇᖅᑐᓕᕆᓂᕐᒧᓪᓗ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᑐᐃᓐᓇᖅᑐᓂᒃ.  ᑭᓱᒥᒃ 
ᐱᔾᔪᑎᒃᓴᖃᔮᓐᖏᑦᑐᒍᑦ ᖃᓄᐃᒻᒪᑦ ᓄᓇᕗᑦ ᑭᖑᕙᖅᓯᒪᓗᐊᕌᓗᖕᒪᖔᑦ. 

 ᑎᑎᕋᕐᕕᖕᒥ ᐃᖅᑲᓇᐃᔭᖅᑏᑦ ᐅᓄᖅᓯᕙᓪᓕᐊᕋᔮᖅᑎᓪᓗᒋᑦ ᐃᖅᑲᓇᐃᔮᑦ ᐅᓄᖅᓯᕙᓪᓕᐊᓂᖏᑦ 
ᐊᖑᒻᒪᑎᔪᓐᓇᕐᓂᐊᕋᑦᑎᒍᑦ, ᐱᓗᐊᕐᓗᒍ ᐋᓐᓂᐊᖃᕐᓇᓐᖏᑦᑐᓕᕆᕐᒧᑐᐊᑦᑎᐊᖅ ᑐᕌᖓᔪᖅ ᐱᖁᔭᕐᔪᐊᖅ, 
ᐊᒻᒪ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᑦᑕ 
ᐱᖁᔭᕐᔪᐊᖅ ᐊᑐᓕᐅᑎᑎᑦᑎᓂᐊᕐᒪᑦ ᓄᓇᕗᒻᒥᐅᑦ ᓄᓇᓕᖏᓐᓂᒃ. 

 ᑭᖑᕝᕕᖅᑎᒃᓴᓐᓂᒃ ᐃᓕᓐᓂᐊᖅᑎᑦᑎᓗᑕ ᐃᓄᖕᒥᒃ ᐅᕝᕙᓘᓐᓃᑦ ᐊᑯᓂᐊᓗᒃ ᐅᑭᐅᖅᑕᖅᑐᒥᐅᒻᒥᒃ. ᑖᓐᓇ 
ᐃᓂᒐ ᓯᕗᓂᒃᓴᑦᑎᓐᓂ ᐃᓐᓄᒃᑕᐅᔭᕆᐊᓕᒃ ᐃᓄᒃᑎᑐᑦ ᐅᖃᕈᓐᓇᑦᑎᐊᖅᑐᒧᑦ ᐊᒻᒪ ᑎᑎᕋᕐᕕᒃ 
ᓯᕗᒧᐊᒃᑎᑉᐸᓪᓕᐊᔪᓐᓇᕐᓂᖓᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᓐᖓᕕᖃᕐᓗᓂ. 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᓪᓗᖓ ᑲᔪᓯᑦᑎᐊᕐᒪᖔᕐᒪ ᐆᒃᑑᑎᒋᓂᐊᖅᑕᕋ ᐅᓇ, 
ᐃᓱᓕᑦᑎᓐᓂᕈᒪ ᑖᒃᑯᐊ ᐱᖓᓲᔪᖅᑐᑦ ᓯᕗᓪᓕᐅᑎᓯᒪᔭᒃᑲ ᐱᔭᕇᕐᓗᒋᑦ. ᑖᒃᑯᐊ ᓯᕗᓪᓕᐅᑎᓯᒪᔭᒃᑲ ᑕᒪᕐᒥᐊᓗᒃ 
ᐊᐅᓚᑕᐃᓐᓇᕆᔪᓐᓇᓐᖏᑕᒃᑲ.  ᐃᓘᓐᓇᖏᑦ ᑲᔪᓯᑦᑎᐊᕐᓂᐊᖅᐸᑕ, ᐊᖏᖅᓯᒪᑦᑎᐊᕆᐊᖃᕐᓂᐊᖅᑐᑦ 
ᐃᑲᔪᕐᓗᑎᒡᓗ ᒥᓂᔅᑕᐃᑦ ᑲᑎᒪᔨᖏᑦ ᐊᒻᒪ ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑎᐅᖃᑕᐅᔪᑦ. 


	ᑲᒥᓴᓇᐅᑉ ᐅᖃᐅᓯᒃᓴᖏᑦ
	ᑲᓐᖑᓇᖅᑐᓕᕆᓂᕐᒧᑦ ᑐᓴᐅᒪᔾᔪᑎᓕᕆᓂᕐᒧᓪᓗ ᐱᖁᔭᕐᔪᐊᖅ ᓱᓕ ᓄᖅᑲᖔᑐᐃᓐᓇᖅᑐᖅ
	ᐱᐅᓂᖏᑦ

	ᖃᓄᐃᓕᐅᖃᑦᑕᕐᓂᕗᑦ
	2023-24−ᒥ ᑎᑎᖅᑲᖁᑏᑦ ᐅᓄᕐᓂᖏᑦ ᖃᓄᐃᑦᑑᓂᖏᓪᓗ
	ᓄᑖᑦ ᑐᖅᑯᖅᑕᐅᓯᒪᔪᑦ
	ᓂᓪᓕᐅᑎᖃᖁᔭᐅᔪᑦ

	2023-24−ᒥ ᐱᔭᕇᖅᑕᐅᓚᐅᖅᑐᑦ ᐱᓇᐃᓗᑕᐅᓚᐅᖅᑐᓪᓗ
	ᐸᐃᑉᐹᓕᕆᔭᕆᐊᖃᖅᑐᑦ ᓱᓕ ᐊᓐᖑᑎᓯᒪᔪᑦ
	ᑲᑎᒪᔨᕋᓛᑦ ᓵᖓᓐᓃᓚᐅᓐᖏᑦᑐᒍᑦ
	ᓱᓕ ᐅᖃᖃᑎᒋᔭᐅᓚᐅᓐᖏᑦᑐᒍᑦ ᐸᓖᓯᒃᑯᑦ ᐱᖁᔭᕐᔪᐊᖓᑕ ᒥᒃᓵᓄᑦ
	ᐊᑕᐅᓯᕐᒥᒃ ᒪᐅᓇᑐᐃᓐᓇᖅ ᐅᓂᒃᑳᓂᒃ ᓴᖅᑭᑦᑎᓯᒪᔪᒍᑦ
	ᒫᓐᓇᕈᓘᓂᐊᖅᑐᖅ ᒪᐅᓇᑐᐃᓐᓇᖅ ᐅᓂᒃᑳᓂᒃ ᓴᖅᑭᑦᑎᓛᓕᕐᒥᔪᒍᑦ

	2023-24−ᒥ ᕿᒥᕐᕈᓂᕐᒧᑦ ᐅᓂᒃᑳᑦ
	ᐊᖏᓂᖅᐹᖑᓚᐅᖅᑐᑦ ᕿᒥᕐᕈᓂᕐᒧᑦ ᐅᓂᒃᑳᑦ
	ᕿᒥᕐᕈᓂᕐᒧᑦ ᐅᓂᒃᑳᖅ 24-252
	ᕿᒥᕐᕈᓂᕐᒧᑦ ᐅᓂᒃᑳᖅ 23-245
	ᕿᒥᕐᕈᓂᕐᒧᑦ ᐅᓂᒃᑳᖅ 23-244
	ᕿᒥᕐᕈᓂᕐᒧᑦ ᐅᓂᒃᑳᖅ 23-243

	ᐊᑐᓕᖁᔭᐃᑦ ᐊᖏᖅᑕᐅᓚᐅᓐᖏᑦᑐᑦ
	ᕿᒥᕐᕈᓂᕐᒧᑦ ᐅᓂᒃᑳᖅ 23-245


	ᐃᓱᒪᓕᑦᑎᓇᓱᖕᓂᓐᓂ ᓯᕗᓪᓕᐅᑎᓯᒪᔭᒃᑲ

